
ጸብጻብ በዓል ናጽነት ጸብጻብ በዓል ናጽነት 
ኣብ ዞባ ዓንሰባኣብ ዞባ ዓንሰባ

“ትርግታ ልብና ሓርነት “ትርግታ ልብና ሓርነት 
ይሃርም ኣሎ!”ይሃርም ኣሎ!”

ጽምብል ናጽነት ኣብ ኮማዊ ዳስ ጽምብል ናጽነት ኣብ ኮማዊ ዳስ 
ምም/ከባቢ ጎዳይፍምም/ከባቢ ጎዳይፍ

ናይ ዮሃና መልእኽቲ መራሕቲ 
ሃገራትን መንግስታትን ይቕጽል

መራሕቲ ኡጋንዳ፡ 
ፊሊፒንስ፡ ጆርጅያ፡ 
ፈረንሳ፡ ኮንፈደረሽን ስዊስ፡ 
ህዝባዊት ሪፓብሊክ 
ኮርያ ከምኡ’ውን 
ውድብ ሃገራት ኣፍሪቃን 
ካሪብያንን ፓሲፊክን፡ 
ብምኽንያት መበል 33 
ዓመት በዓል ናጽነት፡ 
ናብ ህዝብን መንግስትን 
ኤርትራ ናይ ዮሃና 
መልእኽቲ ሰዲዶም።
ፕረዚደንት ሪፓብሊክ 

ኡጋንዳ ዩዌሪ ካጉታ 
ሙሰቬኒ፡ ፕረዚደንት 
ፊሊፒንስ ፈርዲናንድ 
ማርኮስ፡ ፕረዚደንት 
ጆርጅያ ሳሎሜ ዞራቢችቪሊ፡ ፕረዚደንት 
ሪፓብሊክ ፈረንሳ ኤማንዌል ማክሮን፡ 
ፕረዚደንት ፈደረሽን ስዊስ ቭዮላ 
ኣምሄርድ፡ ፕረዚደንት ህዝባዊት 
ሪፓብሊክ ኮርያ ኪም ጆንግ ኡን 
ከምኡ’ውን ዋና ጸሓፊ ውድብ ሃገራት 
ኣፍሪቃን ካሪብያንን ፓሲፊክን ጆርጅስ 
ረቤለ ፒንቶ ኣብ መልእኽቲታቶም - 
ንፕረዚደንት ኢሳይያስ ምሉእ ጥዕናን 
ዓወትን፡ ንኤርትራን ህዝባን ድማ ሰላምን 
ዕብየትን ተመንዮም።

እቶም መራሕቲ ብስም መንግስታቶምን 
ህዝብታቶምን ከምኡ’ውን ብስሞም 
ኣብ ዝሰደድዎ መልእኽቲ፡ ክልተኣዊ 
ዝምድናታት ንምምዕባል ዘለዎም 
ድሌትን ድልውነትን ኣረጋጊጾም።
ፕረዚደንት ሪፓብሊክ ኡጋንዳ ዩዌሪ 

ካጉታ ሙሰቬኒ ብተወሳኺ፡ ኤርትራን 
ኡጋንዳን ንሓባራዊ ረብሓታት ዘስምር 
ክልተኣዊ ምትሕግጋዝ ንምድንፋዕ 
ይሰርሓ ከምዘለዋ ብምጥቃስ፡ ኣብ መጻኢ 
ነዚ ዘገልግል ተወሳኺ ዕድላት ከምዝፍጠር 
ጽኑዕ እምነቱ ገሊጹ።

ሰ/ቀ/ባሕሪ - በዓል ናጽነት ብደረጃ ዞባ ብልዑል ሓበን ተጸምቢሉ
መበል 33 ዓመት በዓል ናጽነት፡ 

ብደረጃ ዞባ ሰሜናዊ ቀይሕ ባሕሪ - ብ23 
ግንቦት ኣብ ከተማ ባጽዕ ብልዑል ሓበን 
ተኸቢሩ።
 ኣብ’ቲ ብወተሃደራዊ ሰልፊ ኣባላት 

ሓይልታት ባሕሪ፡ ኣየርን ምድሪን ዝተሰነየ 
ስነ-ስርዓት፡ ኣደ-መንበር ኣወሃሃዲ ሽማግለ 
በዓላት ዞባ ወ/ሮ ዘይነብ ዑመር፡ ናይ 
ሎሚ ዓመት ጽምብል ካብ 15 ግንቦት 
ጀሚሩ ኣብ 10 ንኡሳን ዞባታትን 102 
ምምሕዳራት ከባቢን - ብባህላዊ፡ ስነ-ጥበባዊ፡ 
ስፖርታውን ካልእን መሰናድኦታት 
ደሚቑ ከምዝቐነየ ብምሕባር፡ ንዅሎም 
ነቲ በዓል ንምምዕራግ ዝጸዓቱ ምስጋና 
ኣቕሪባ።
 ኣመሓዳሪት ዞባ ሰሜናዊ ቀይሕ ባሕሪ 

ወ/ሮ ኣስመረት ኣብርሃ፡ ህዝቢ ኤርትራ 
ብውዲት ሓያላን ሃገራት ንዝተነፍጎ 

ስዑዲ-ዓረብ - በዓል ናጽነት ኤርትራ ብድሙቕ ኣገባብ ተጸምቢሉመበል 33 ዓመት በዓል ናጽነት 
ኤርትራ፡ “ውሕስነት ሰላም ብመኸተ” 
ብዝብል ቴማ፡ ኣብ ስዑዲ-ዓረብ 
- ከተማታት ሪያድ፡ ጅዳ፡ ደማም፡ 
ኸሚስ-ምሸጥን ኣ’ነማስን ብድሙቕ 
ኣገባብ ተጸምቢሉ። 
ብ23 ግንቦት ኣብ ሪያድ ኣብ 

ዝተቓንዐን ካብ ኣዳራሽ ናቕፋ 
ብመራኸቢታት ማሕበራዊ ሚድያ 
ብቐጥታ ናብ መላእ ዓለም 
ዝተመሓላለፈን ጽምብል፡ ኣቦ-መንበር 
ማሕበረ-ኮም ሪያድን ከባቢኣን ኣቶ 
ዓብደልራሕማን ኢማም፡ ናጽነት ንዓና 
ንኤርትራውያን ብመንጽር’ቲ ስለኣ 
ዝኸፈልናዮ ረዚን ዋጋ ፍሉይ ትርጉም 
ከምዘለዋ ብምጥቃስ፡ ናጽነት ዘምጽአን 
ዝዓቀበን ክብርታት ናብ ወለዶታት 

ናጽነት ንምምጻእን ንምዕቃብን 
ዝኸፈሎ ናይ ሰለስተ ወለዶታት 
ከቢድ ዋጋ ድሕሪ ምጥቃስ፡ ንኹሉ 
ተጻብኦታት ብጅግንነት መኪቱ ኣብ 
ትስፉው መድረኽ ከምዝርከብ ገሊጻ። 
“ሰላም እውን ብመኸተ ስለ እትዕቀብ፡ 
መኸተና መመሊሱ ክድራዕ ይግባእ” 
ድማ ኢላ።
 ነቲ ብደረጃ ዞባ ዝተኻየደ ጽብል 

ንምድማቕ፡ 200 ተመሃሮ ዝተሳተፍዎ 
ምንቅስቓሳዊ ምርኢት ‘ክላስተኒክስ’፡ 
13 ያታውን ዘመናውን ደርፊታት 
ብቋንቋታት ትግራይት፡ ትግርኛ፡ ዓፋርን 
ሳሆን፡ `ጒዕዞ ሰብ መትከል̀  ዘርእስታ 
ሙዚቃዊት ድራማ ብጒጅለ ባህሊ 
ኣውካን፡ ከምኡ’ውን ግጥሚታት 
ዘጠቓለለ ስነ-ጥበባዊ መሰናድኦታት 
ቀሪቡ።

ኣብ መርበብ ኢንተርኔት ኤርትራ 
መጥቃዕቲ ሳይበር ተኻዪዱ

ኣብ መዓልቲ ናጽነትና - ዓርቢ 24 ግንቦት 2024፡ ልክዕ ሰዓት 12፡32 ደቒቕን 
47 ካልኢትን ድሕሪ-ቐትሪ፡ ኣብ ልዕሊ መላእ መርበብ ኢንተርኔት ሃገርና፡ ካብ ደገ 
ዝተፈነወ ሓያል ሳይበራዊ መጥቃዕቲ ተኻዪዱ። 
 ኣብ ሰዓቱ ብዝተወስደ ቅጽበታዊ ግብረ-መልስን ምክልኻልን ግን፡ መርበብና 

ብዘይጉድኣት ከይተዓናቐፈ ልሙድ ስራሑን ኣገልግሎቱን ክህብ በቒዑ ኣሎ።
 ናይ’ዚ መጥቃዕቲ እዚ ኣበገስቲ፡ ሃንደስትን ኣተግበርትን ካብ ዓይኒ መንግስቲ 

ኤርትራ ስዉራት ስለዘይኰኑ፡ ዝርዝራቱ ኣብ ሰዓቱ ክግለጽ እዩ።

ምስግጋር፡ ኣካል 
መደባት ጽምብል 
ናጽነት ኰይኑ 
ክቕጽል ከምዘድሊ 
ኣገንዚቡ።
ፈጻሚት ጉዳያት 

ኤምባሲ ኤርትራ 
ወ/ሮ ወይኒ 
ገረዝግሄር፡ 24 
ግንቦት - ናይ ሓደ 
ዘመን ኣርዑት 
መግዛእቲ ዝተሰብረላ 
ታሪኻዊትን ርእሰ-
ኩሉ ሃገራዊ 
በ ዓ ላ ት ና ን 

ከምዝዀነት ድሕሪ ምዝኽኻር፡ 
ብጽንዓትን ተጻዋርነትን ብዘጥረናዮ 
ክብርታት መኸተ፡ ኣብ ጉዕዞ ልምዓትን 
ቊጠባዊ ሕውየትን ድልዱል ባይታ 
ተሰሪቱ ከምዘሎ ኣረዲኣ።
ኤርትራውያን ነበርቲ ደማምን 

ከባቢኣን ብተመሳሳሊ፡ ብ16 ግንቦት 
ኣብ ዘካየድዎ በዓል፡ ናጽነት ማዕረ-
ማዕረ’ቲ ምጽምባላ - እተሰክሞ 
ሓላፍነት ከምዘሎን ንትግባረኡ 
ውትሩ ድሉዋት ምዃኖምን ገሊጾም። 
ኣብ ከተማታት ጅዳን ከባቢኣን፡ 

ኸሚስ-ምሸጥን ኣ’ነማስን እውን፡ 
ብዝተፈላለየ መሰናድኦታት ዝደመቐ 
ጽምብላት ተኣንጊዱ።

ሃገራዊት ጋንታ ቅድድም ሃገራዊት ጋንታ ቅድድም 
ብሽክለታ . . .ብሽክለታ . . .

ጽምብል ናጽነት ኣብ ኮማዊ ዳስ ምም/ከባቢ ጎዳይፍ
ምም/ከባቢ ጎዳይፍ መበል 33 ዓመት 

መዓልቲ ናጽነት - ብ23 ግንቦት 
ብዝተፈላለዩ ስነ-ጥበባዊ መደባት 
ዝተሰነየ ድሙቕ ጽምብል ኣካዪዱ። 
እቲ ብኣዴታት፡ ኣቦታትን ተማሃሮን 
ዝወቀበ መደብ፡ ክብሪን ርዝነትን ናጽነት 
ዘጕልሐ ነይሩ።  
መደብ ሰዓት 11 ቅድሚ ቐትሪ 

ብዝኽረ ሰማእታት ተኸፊቱ። ድሕሪ 
ናይ ምሳሕ መደብ፡ ኣመሓዳሪ 
ምምሕዳር ከባቢ ማይ ዓይኒ - ንኡስ 
ዞባ ጎዳይፍ ኣቶ ተሳፋጽዮን ተስፋጋብር 
ናይ መኽፈቲ ቃል ኣስሚዑ።
ኣቶ ተስፋጽዮን “ዓመተ ናጽነት 2024፡ 

ሓቀኛ መስመርና ዘይተዋሕጠሎም 
ሓያላት ጸላእትናን ከደምቶምን 
ዝመሃዝዎ ናይ ዓመታት ሽርሒ 
ኣፍሺልና፡ ካባ ሕፍረት ሸፊንናዮም 
ኣቓልቦ ህዝቢ ዓለም ስሒብና - ዓቢ 
ክብሪ ረኺብናሉ ምህላውና ፍሉይ 
ይገብሮ። ናብዚ ብርሃን መንነትና 
ወሊዑ ኣራእስ ጸላእትና ዘድነነ ዕዉት 

ባይታ ንምብጻሕ ዝተንጸባረቐ ዓቃል 
ባህሪ ህዝቢን ዘይጸዓድ ጻዕሪ ሓይልታት 
ምክልኻልናን ኮነ፡ ካብ ስነ-ፍልጠታዊ 
ኣተሓሳስባኡ ከይወጽአ ንስዉርን 
ቅሉዕን ተጻብኦታት ኣፍሺሉ ትኵርነቱ 
ዘመስከረ መንግስትና ደጊመ አመስግን” 
ኢሉ።
 “ካብ ፈታኒ ናብ ዝሓሸ መድረኽ 

ምስግጋር - ዓወት’ምበር መወዳእታ ከም 
ዘይኮነ ርዱእ ይመስለኒ። ናብቲ ዝለዓለ 
ንምብጻሕ ድማ ከም ቀደምና ኣብ ጎድኒ 
መንግስትናን ሓይልታት ምክልኻልናን 
ክንሰርሕ እዋናዊ ተበጕሶ ይገብሮ። ኣብ 
ጎረባብትና ሃገራት ሱዳን፡ ኢትዮጵያ፡ 
የመን፡ ሶማል ዘሎ ኣሰካፊ ፖለቲካዊ 
ኵነታት ንኸባቢና ከስዕቦ ዝኽእል 
ኣሉታዊ ጽልዋ ከይጎሰና፡ ብትኹረት 
እናኣስተብሃልና ውሕስነት ሰላምና 
ብመኸተ ከነረጋግጽ ናይ ሎሚ ዓመት 
ቴማና ይነግረና ኣሎ። ነዚ ንጹር 
መልኽእቲ ከም ቀደምና ብዓቕልን 
ሓድነትን ከም እንገብሮ ከኣ ዘጠራጥር 
የብልናን። 
“ህሉው መድረኽና ወፍሪ 

ልምዓታዊ መደባትን ምርግጋጽ 
ውሕሰንት መግብን ንምውሓስ 
ኣበርቲዕና ክንሰርሓሉ ዝግባእ ሃገራዊ 
ገስጋስ ብምዃኑ፡ ምሉእ ኣድህቦ 
ኣንቢርናሉ ከም ዘለና ዝፍለጥ እዩ። 
ሕሉፍ ተጸዋርነትን ተወፋይነትን 
ኣንጸባሪቕና ዘረጋገጽናዮ በሪኽ ባይታ 
ዝያዳ ንምኹላዕ ድማ፡ ክንጽዕረሉ 
ዘሎና እዩ።” ወሲኹ ኣቶ ተስፋጽዮን።
ኮማዊ ዳስ ምምሕዳር ከባቢ ጎዳይፍ፡ 

ንኹሉ ስድራ ቤታት ጠርኒፉ 
ብድምቀት ንኽውዕል ህዝቢ ዘበርከቶ 
ገንዘባውን ንዋታውን ደገፋት ዕዉት 
ተበጕሶን መመሊሱ ዝስስን ዘሎ ዘኹርዕ 
ባህሊን ምዃኑ ድሕሪ ምጥቃስ ከኣ 
ምስጋናኡ ገሊጹ። ነዚ ክዉን ንኽገብሩ 

ለይትን መዓልትን ንዝሰርሑ ኣባላት 
ኮሚተን ሰራዊትን እውን መጕሱ። 
ድሕሪ’ዚ ብተማሃሮ ዓይነ-ስዉራን 

ኣብርሃ ባህታ፡ መባእታ ቤት-ትምህርቲ 
ጎዳይፍ፡ ማእከላይ ደረጃ ባናን መባእታን 
ማእከላይን ደረጃ ቤት ትምህርቲ 
መረብን ዝተፈላለዩ ስነ-ጥበባዊ መደባት 
ቀሪቡ። 
መጀመርታ ብተማሃሮ መባእታ ቤት 

ትምህርቲ ኣብርሃ ባህታን መረብን 
‘ወርሒ ግንቦት’ ከምኡ’ውን ‘ስሌኺ’ 
ዝብላ ደርፍታት ተኸታቲለን ቀሪበን። 
እቶም ተማሃሮ፥

ስሌኺ ኣብ መሮር ሰፊርና፡ስሌኺ ኣብ መሮር ሰፊርና፡
ስሌኺ ጎላጉል ሰንጢቕና፡ስሌኺ ጎላጉል ሰንጢቕና፡
ስሌኺ እምባታት ደይብና፡ስሌኺ እምባታት ደይብና፡
ስሌኺ ዛራ ደም ኩዒና፡ስሌኺ ዛራ ደም ኩዒና፡

ስሌኺ ህይወትና ወፊና ናጽነት . ስሌኺ ህይወትና ወፊና ናጽነት . 
.. . ዝብል ሃገራዊ ደርፊ ብምቕራብ 
ንኹሉ ተሳታፊ ናጽነት ንምምጻእ 
ዝተኸፍለ ዋጋን ርዝነቱን ብሓሳብ 
ንድሕሪት ተመሊሱ ከም ዝሓስብ 

እዮም ገይሮምዎ። 
ቀጺሉ መራሒ መደብ ዝነበረ ስነ-

ጥበባዊ ህዝባዊ ትካቦ፡ ምምሕዳር 
ጎዳይፍ ስፍራ ጅግንነት፡ ዓዲ ታሪኽን 
ኩሉ ዝሕፈሶን ምዃኑ ድሕሪ ምግላጽ፡ 
ኣብ መዓልቲ ናጸነት ተጋደልቲ 
ብብሎኮ ጎዳይፍ ክኣትዉ ከለዉ 
ቀዳሞት ዝተቐበላኦም ኣዴታት እዚ 
ከባቢ ምዃነን ብምዝኽኻር፡ ‘እንቋዕ 
ኣብቅዓክን’ ኢሉወን።
ደቂ ሸኽ ኢብራሂም ሱልጣን፡ ደቂ 

ወልደኣብ ወልደማርያም
ደቂ ሓርበኛ ሰማእታት ኤርትራ
ዓቂብኩምዋ ኪዳን ናጽነት ካብ ራስ 

ቄሳር ክሳብ ራስ ዱሜራ
ደቂ ቅድስቲ ማህጸን ትመስሉ 

ሰለምለማ
ኣማኒኹም ዘይትጠልሙ ቀስተደመና
ደቂ ኤረይ ክብለኩም ምዒድኩም 

ተስምዑ ተሓፊሱ ዘይውዳእ ሓሳብኩም
እንካ እምበር ሃባ ዘይልማድኩም . 

. . ብምባል ንኩሉ ሰብ ካብ መንበሩ 
ዘለዓዓለት ብልጽቲ ማሰ ድማ ኣስሚዑ።
ህጻን ተማሃራይ ሱሌማን ዓብደላ ካብ 

ቤት ትምህርቲ ኣብርሃ ባህታ ብቛንቋ 
ትግራይት ደርፊ ድሕሪ ምድራፉ፡ 
ንኹሉ ሰብ ዝቐስቀሰት “መን ድዩ” 
ዘርእስታ ፍልይ ዝበለት ግጥሚ እዩ 

ኣስሚዑ። ገለ ካብ ትሕዝቶ እታ ግጥሚ፦
ዓመታት ንዝተተኻኽአ ሓደ ድሕሪ ዓመታት ንዝተተኻኽአ ሓደ ድሕሪ 

ሓደሓደ
ነንዝተወልዱ ብኣርዑት መግዛእቲ ነንዝተወልዱ ብኣርዑት መግዛእቲ 

ዝቘረነዝቘረነ
ውላድ መኻን ክገብሩ ንማህጸን ናይ ውላድ መኻን ክገብሩ ንማህጸን ናይ 

ኣደኣደ
መን ድዩ ዝገጠሞ ከከም መን ድዩ ዝገጠሞ ከከም 

ኣመጻጽእኡኣመጻጽእኡ
ንቱርኪ፡ ግብጺ፡ ጥልያን ብግዲኡንቱርኪ፡ ግብጺ፡ ጥልያን ብግዲኡ

ንናይ እንግሊዝ ምሕደራ፡ ንናይ እንግሊዝ ምሕደራ፡ 
ኢትዮጵያ ብተራኡ ኤርትራውነትዶ ኢትዮጵያ ብተራኡ ኤርትራውነትዶ 

ኣይኮነን ጅግንነት ዝመለለይኡኣይኮነን ጅግንነት ዝመለለይኡ
መን ድዩ ተራጺሙ ምስ ጥሙይ መን ድዩ ተራጺሙ ምስ ጥሙይ 

ከብዱከብዱ
ምስ ዕሩቕ ዝባኑ ከድሕን ንሃገሩምስ ዕሩቕ ዝባኑ ከድሕን ንሃገሩ

ሓይሉ ዘመስከረ ኣማኸርቲ ኣስጊዱሓይሉ ዘመስከረ ኣማኸርቲ ኣስጊዱ
ኤርትራውነትዶ ኣይኮነን ዓወት ኤርትራውነትዶ ኣይኮነን ዓወት 

ዝልማዱዝልማዱ
እቲ ዘይክማህ መንፈስ ናጽነት እቲ ዘይክማህ መንፈስ ናጽነት 

ዝዓተረዝዓተረ
ኣብ ልምዓት ክደግሞ ነቲ ብሰውራ ኣብ ልምዓት ክደግሞ ነቲ ብሰውራ 

ዝጀመረዝጀመረ
ድኽነት፡ ድሕረት ከምቲ ዘይነበረ ድኽነት፡ ድሕረት ከምቲ ዘይነበረ 

ዝገበረዝገበረ
ንሃገሩ ምስ ብጾታ ክሰርዓ ማዕረንሃገሩ ምስ ብጾታ ክሰርዓ ማዕረ

እንታይ ድዩ ናይ’ዚ ኹሉ ምስጢርእንታይ ድዩ ናይ’ዚ ኹሉ ምስጢር
ንዕረ ናብ መዓር ዝቕይርንዕረ ናብ መዓር ዝቕይር

ንእምባ ናብ ጎልጎል ዝቕይርንእምባ ናብ ጎልጎል ዝቕይር
ኤርትራውነትዶ ኣይኮነን ነዚ ኩሉ ኤርትራውነትዶ ኣይኮነን ነዚ ኩሉ 

ዝምህር . . .ዝምህር . . .

ቀጺለን ተማሃሮ ሜሎዲን ኤሊምን 
ናይ ድምጻዊት ሳባ ዓንደማርያም ‘ዋዕሮ 
እንደየ’ታ ኣነ፡ ጅግና እንድየ’ታ ኣነ፡ ጓላ 
ዘይነብ ጓልታ ኢለነ” ትሕዝቶ ዘለዋ 
ደርፊ ንህዝቢ ኣቕረባ። 
 ‘ምንባር ምስ ህዝባዊ ግንባር’ ዘርእስታ 

ግጥሚ ብኣርኣያ የውሃንስ፡ ‘ግንቦት 
ትንበር’ ግጥሚ ብኖህ ዮሴፍ፡ ደርፊ 
‘ከመይ ሓዲርኪ ሃገረይ’ ዘርእስታ 
ደርፊ ብዝነኣሰት ኣባል ጕጅለ ባህሊ 
ተማሃሪት ኣኽያር፡ ግጥሚ ‘ሓልዋ 
ሃገርካ’ ብተመሃሪት ሉልያ ናሆም፡ ኣብ 
መወዳእታ ድማ፡ ሞኖሎግ ግጥሚን 
‘ድግም ድግም’ ዘርእስታ ደርፊን 
ብተማሃሮ ቤት ትምህርቲ ጎዳይፍ ሓደ 
ድሕሪ ሓደ ዝቐረቡ ስነ ጥበባዊ መደባት 
እዮም። 

ኣብ መወዳእታ ንኽልተ ካብ ተሳተፍቲ 
እቲ መደብ ብዛዕባ እቲ ፈስቲቫልን 
ቅንያት ናጽነትን ርእይቶኦም ክህቡና 
ተወኪስናዮም ነይርና።
ወይዘሮ ማና ሓድጉ፡ “በዓል ናጽነት 

ዓቢን ሃገራዊ በዓልናን እዩ። ናይ ሎሚ 

ድማ፡ ኣብ መኸተና ስለ ዝተዓወትና 
ብዝበለጸን ዝዓበየን ኣገባብ ኢና ንጽምብሎ 
ዘለና። ኩላትና ተሓጕስና ብደስ ዘብል 
ኣገባብ ኢና ንጽንብሎ ዘለና። ተሳትፎ 
ህዝቢ ኣብ’ዚ ምምሕዳር ከባቢ ጽቡቕ 
እዩ ዘሎ፡ ኣብዚ ኮማዊ ዳስና ብዝሒ ሰብ 
ልዕሊ እቲ ዝተጸበናዮ ኣዝዩ ብዙሕ እዩ 
ዘሎ። 35 ማይ ቤት ዳስ ሰሪሕና። የግዳስ 
ቅሩብ ጸቢብና ኣሎ። ኩሉ ሰብ ሓጐሱ 
ክገልጽ እዩ ኣብዚ ተኣኪቡ ዘሎ። ናጽነት 
ክብርቲ እያ፡ ብብዙሕ ቃልሲ ብጀጋኑ 
ደቃ ዝመጸት እያ። ሃገርና ወላ’ውን 
ድሕሪ ናጽነት ብዙሕ ብድሆታት እንተ 
ኣጋጠማ ነዚ ንምብዳህ ኣብ መኸተን 
ልምዓትን እያ ትርከብ ዘላ።” ብምባል 
ገሊጻ።
ወይዘሮ ማና ኣብ መወዳእታ፡ ኩሉ 

ሰብ ኣብ ዝሃለወ ሃልዩ ንሃገሩ ንምልማዕን 
ልኡላውነት ንምውሓስን እጃሙ 
ከበርክት ተላብያ። 
ቀጺሉ ኣቦ-መንበር ኮማዊ ዳስ በዓል 

ናጽነት ምምሕዳር ከባቢ ማይ ዓይኒ ኣቶ 
ተወልደ ዘወልዲ፡ ተሳትፎ ህዝቢ ኣብቲ 
በዓል ኣዝዩ ዝነኣድ ከምዝኾነ ድሕሪ 
ምሕባር፡ 
ምእንቲ ናጽነት ብዙሓት ጀጋኑ በጃ 

ከም ዝሓለፉን ከም ዝሰንከሉን፡ ናጽነት 
ህይወትን መንነትን ናይ ህዝቢ ኤርትራ 
ከም ዝዀነት ዘርዚሩ። ኣብ መወዳእታ፡ 
በዓል ናጽነት ናይ ኩሉ ህዝቢ ኤርትራ 
መርዓ ከም ዝዀነን ተሳትፎ ህዝቢ ኣብ’ዚ 
መዳይ ካብ’ዚ ዘለዎ መሊሱ ክውስኽ 
ከም ዘለዎን ኣዘኻኺሩ።

ማርታ ክብሮም

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 

ምዝርጋሕ ጋዜጣ 
ቍ.ስ.200454-07121322

ምልክታ 

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጸብጻብ በዓል ናጽነት ኣብ ዞባ ዓንሰባ
መበል 33 ዓመት በዓል ናጽነት ኣብ ዞባ 

ዓንሰባ፡ ብክብ ዝበለ ድምቀትን ዓጀባን 
ተጸምቢላ። እዛ ናይ ወትሩ ቦዅሪ 
ሃገራዊ በዓልን ድምቕቲ ኣውደ-ኣመትን 
ኤርትራውያን ዝኾነት ክብርቲ ዕለት፡ ሎም-
ዘበን “ውሕስነት ሰላም ብመኸተ!” ኣብ 
ትሕቲ ዝብል ጭርሖ፡ ብደረጃ ዞባ ንክብሪ’ታ 
ዕለት ዚምጥን ዝተፈላለየ ምድላዋትን 
ንጥፈታትን ብምክያድ እያ ተጸምቢላ። ኩለን 
ንኡሳን ዞባታት፡ ካብ መጀመርያ ወርሒ 

ግንቦት ጀሚረን ክሳብ ዕለት 22 ግንቦት ኣብ 
ዝነበረ መዓልታት፡ ብዝተፈላለየ ናይ ጽሬት 
ከባብን ምግራብን ዝኣመሰለ ንጥፈታትን 
ስነ-ጥበባዊ መሰናድኦታትን፡ ብድምቀት 
ጸምቢለናኣ ኣለዋ። 
ነዛ ዕለት ዝበቅዕ መደባት ንምድላው፡ 

ብደረጃ ዞባ ብዙሕን ሕብራውን መደባት 
እዩ ተሰላሲሉ። ኣቐዲሙ ካብ 25 ክሳብ 28 
ሚያዝያ፡ ብሃ.ማ.መ.ተ.ኤ ከምኡ’ውን ጨንፈር 
ትምህርቲ ዞባ ዓንሰባ ዝተወደበ ኣብ ከተማ 
ከረን ድሙቕ ቅነ-መጻሕፍቲ ተኻይዱ 
እዩ። ጐድኒ ጐድኒ’ዚ ኣብ ዕላል ታሪኽን 
ምውርራስ ተመኩሮ ንመንእሰያትን ዘተኮረ፡ 
ከምኡ’ውን ንማሰን ግጥምታትን ትግርኛ 
ዝምልከት፡ ዓበይቲ ሃገራውያን ዘሳተፈ መሳጢ 
ሰሚናራት፡ ኣብ ከተማ ከረንን ሓውሲ ከተማ 
ዒላ-በርዕድን ኣስተምህሮ ተዋሂቡ። 
ካብ 13 ክሳብ 18 ግንቦት፡ ብጨ/ሚ/

ትምህርቲ ዞባ ዓንሰባ ተወዲቡ ኣብ ኩለን 
ንኡሳን ዞባታት ናይ ዝተኻየደ ስፖርታዊ 
ውድድራት ቅነ ተማሃሮ፡ ናይ መዛዘሚ ስነ-
ስርዓት ኣብ ከተማ ከረን ተኻይዱ። ኣብቲ 
ብዕለት 18 ግንቦት ድሕሪ ቀትሪ ኣብ 
ስታድዩም ከረን ብባህላውን ስነ-ጥበባውን 
መሰናድኦታት ደሚቑ ዝተኻየደ ናይ 

ገርጊስ ፍቓድ

መዛዘሚ ጽምብል፡ ኣብ ዝተፈላለየ ዓይነታት 
ስፖርታዊ ውድድራት ዕዉታት ዝኾና 
ንኡሳን ዞባታትን፡ ብውልቂ ጸብለልታ ዘርኣዩ 
ደቂ-ተባዕትዮን ደቂ-ኣንስትዮን ስፖርተኛታት 
ተማሃሮ ካብ ኣመሓዳሪ ዞባ ዓንሰባ ኣምበሳደር 
ዓብደላ ሙሳ፡ ጸሓፊ ህ.ግ.ደ.ፍ ዞባ ዓንሰባ ኣቶ 
ሃይለ ተወልደብርሃን፡ ካብ ኣስመራ ዝመጹ 
ሓለፍቲ ሚኒስትሪ ትምህርትን ላዕለዎት 
ሓለፍቲ ዞባን ዝተዳለወሎም ሽልማት 
ተቐቢሎም።

ብምኽንያት መበል 33 ዓመተ ናጽነት ካብ 
ዝተኻየደ ድሙቕ ጽንብላት፡ እቲ ብተማሃሮ 
መንእሰያትን ስነ-ጥበበኛታትን ንክብሪ በዓል 
ናጽነት ንምድማቕ ዝተኻየደ ትምህርታዊ፡ 
ባህላዊ፡ ስፖርታውን ስነ-ጥበባውን ሕብራዊ 
መደባት በብደረጃኡን ምድቡን ካብ 
መጀመርያ ወርሒ ግንቦት ጀሚሩ እዩ 
ኪካየድ ቀንዩ።
ማእከልን ርእሰ ከተማን ዞባ ዓንሰባ ዝኾነት 

ከተማ ከረን፡ ንመበል 33 ዓመተ ጽንብል 
ናጽነት ንምብዓል ብዙሕ ምድላዋት 
ዝተገብረሉ መሳጢ ንጥፈታት እያ 
ክተካይድ ቀንያ። ካብ ወርሒ ሚያዝያ 
ጀሚሩ መብዛሕቱ ኣብ ማእከል ከተማ 
ዚርከቡ ትካላትን መንበሪ ገዛውትን ብሓዲሽ 
ሕብሪ (ቦያ) ተለኽዮም ወቂቦም። ኣብ ዓበይቲ 
ጐደናታት’ታ ከተማ ዚርከብ ኣግራብን 
ኣዕኑድ ኤለክትሪክን ታሕተዋይ ክፋሎም 
ብስሙር ጻዕዳ ኖራ ስለዝተለኽዩ፡ ኣብ ግዜ 
ቀትሪ ይኹን ለይቲ ብሩሃትን ኣንጸባረቕትን 
ኮይኖም ቀሪቦም። ኣብ ሕምብርቲ’ታ ከተማ 
እትርከብ ሾውዓተ ጨናፍር ጐደናታት ዘለዋ 
‘ጂራ ፍዮሪ’፡ ጐደናታት ብዓበይትን ነኣሽቱን 
ሃገራዊ ባንዴራታትን ሕብራዊ መብራህትን 
ማዕሪጎም። ንክብሪ ናጽነት፡ ታሪኽ፡ መኸተን 

ልምዓትን ኤርትራ ዘንጸባርቕ ዝተፈላለየ 
ጭርሖታት ድማ ተሰቒልዎም። 
ካብቶም ንናይ ሎምዘበን በዓል ናጽነት 

ፍሉይ ድምቐት ዝሃቡ መደባት እቲ ካብ 
ረቡዕ ምሸት ዕለት 22 ግንቦት ጀሚሩ ክሳብ 
ዕለተ ናጽነት ዝቐጸለ፣ ብዙሕ ህዝቢ ዝተዓዘቦ፡ 
ኣብ ጂራፍዮርን ሰንትራል ክካየድ ዚቐነየ 
ውዱብ ባህላዊ ኮንሰርት እዩ። ኣብዚ ኮንሰርት 
ዘመናውያንን ያታውያንን ጉጀለታት ባህሊ 
ዞባ ዓንሰባ ዝኾና፡ ካብ ን/ዞ/ኣስማጥ ዝመጸት 

ያታዊት ጉጅለ ባህሊ ትግረ፣ ጉጅለ ባህሊ 
ክ/ሰ/34፣ ጉ/ባህሊ ሃማመተኤ ዞባ ዓንሰባ፣ ጉ/
ባህሊ ክ/ሰ 46፡ ካብ ን/ዞ/ዒላበርዕድ ካብ ሓሊብ 
መንተል ዝመጸት ያታዊት ጉ/ባ/ ብሊን፣ ካብ 
ን/ዞ/ዓዲተከሌዛን ዝመጸት ያታዊት ጉ/ባ/
ትግርኛ ከምኡ’ውን ጉ/ባ/ክ/ሰ 63 በብእብረ 
ባህላውን ስነ-ጥበባውን መሰናድኦአን 
ኣቕሪበን። በቲ ንተዘክሮታት ቃልሲ ዘሐድስን 
ሃገራውነት ዝዅስኵስን መሳጢ ባህላዊ 
መደባት፡ ህዝቢ ኣብቲ ጐደናታት ብልዑል 
ወኒን ብሓጐስን ክስዕስዕን ክሳተፍን ቀንዩ። 
ብ23 ግንቦት ሰዓት 3፡00 ድ/ቀ ኣብ 

ስታድዩም ከረን ዝተገብረ ብደረጃ ዞባ ዓንሰባ 
ዝተኻየደ ወግዓዊ መዛዘሚ ጽምብል፡ ብዝክረ 
ሰማእታት ድሕሪ ምጅማሩ ዝተፈላለየ 
መሳጥን ሕብረ ብዙሓውን ዝኾነ ባህላውን 
ስነ-ጥበባውን መደባት ተኣንጊዱ።
ኣቦ መንበር ኣወሃሃዲ ኮሚቴ ሃገራዊ 

በዓላት ዞባ ዓንሰባ ሓ/ክ/ባህልን ስፖርትን 
ኣቶ ስራጅ ሓጅ ኣብቲ ኣጋጣሚ ኣብ 
ዘቕረቦ መደረ፡ ህዝቢ ኤርትራ ንስለ ናጽነቱን 
ልኡላውነቱን ክቡር ዋጋ ከፊሉ ብመኸተኡ 
ንዘለኣለም ወለዶታት ቀሲኖም ዝነብሩላ 
ውሕስቲ፣ ሕፍርትን ክብርትን ሃገር ወኒኑ 
ምህላዉ ድሕሪ ምግላጽ፡ ንድምቐት’ዚ በዓል 

ንዝተገብረ ምድላዋትን ዝቐረበ ስነ-ጥበባውን 
ባህላውን መደባት ኣብ ምድላው ኣበርክቶ 
ንዝገበሩ ኣካላት ኣድናቖቱን ምስጋንኡን 
ኣመሓላሊፉ። 
ቀጺሉ ወግዓዊ መደረ ናይ’ቲ በዓል ዘቕረበ 

ኣመሓዳሪ ዞባ ዓንሰባ ኣምበሳደር ዓብደላ 
ሙሳ እዩ። ንጽምብል 33 ዓመት ናጽነት 
ብምብቓዕና ዮሃናኡ ድሕሪ ምቕዳም፡ ህዝቢ 
ኤርትራ ናጽነቱን ልኡላውነቱን ንምውሓስ 
ኣንጻር ኩሉ መሰናኽላት ናይ ልዕለ ሓያላንን 

ተለኣኣኽቶም ተጻባእትን መኪቱ፡ ንልዕሊ 80 
ዓመታት ረዚን ዋጋ ከፊሉ ብመኸተኡን 
ጽንዓቱን ኣብ ናይ ልምዓትን ህንጻ ሃገርን 
ርህው መድረኽ ተሰጋጊሩ ምህላዉ 
ብዝርዝር ገሊጹ።
ቀጺሉ፡ ኣብ ዞባ ዓንሰባ ንዝካየድ ዘለዉ 

ልምዓታዊ መደባት ብምጥቓስ፡ “ኣብዘን 
ዝሓለፋ 3 ዓመታት ካብ መንግስቲ 
ብዝተሰለዐ 250 ሚልዮን ናቕፋ፡ ብድምር 
ልዕሊ 25 መጠነ ንኡስ ዲጋታት ተዛዚመን 
ኣብ ልምዓት ኮነ ኣቕርቦት ዚስተ ማይ ዓቢ 
ኣበርክቶ ይገብራ ኣለዋ። ስለዚ ጥብ ንዝበለት 
ማይ ተዓቂባ ሓረስቶት ፍርያት ምህርቶም 
ንከኻዕብቱ፣ ኣብ 40 ሽሕ ሄክታር መሬት 
ዝተተለመ ምዝላይ መሬት ብጽቡቕ 
ተሰላሲሉ። ካብዛ እትቕጽል ወርሒ ዝጅምር 
ኣብ ምፍዋስ ማይኮዖታት ኪዕመም 
ተወጢኑ ዘሎ መደባት ምዕቃብ ማይን 
ሓመድን ምግራብን ብዕቱብ ክሰረሓሉ እዩ” 
ኢሉ። 
ኣብ መዛዘሚ ኣምበሳደር ዓብደላ ኣብዘን 

ዝሓለፋ ሰለስተ ዓመታት ብደረጃ ዞባ 
ዝተኻየዱ ልምዓታዊ መደባት ዝምስገን 
ዓወት ከም ዝተረኽቦም ብምግላጽ፡ ብኡ 
ከይተዛነዩ ዝጀመርዎም ፕሮጀክታት ኣብ 

መፈጸምታኦም ንምብጻሕ፡ ገስጋስ ስራሕ 
ንምሕያል ናይ ኩሉ ጻዕርን ሓላፍነትን 
ዝሓትት ምዃኑ ኣዘኻኺሩ። ጠሊ ዘለዎ 
ህጡር ክራማት ክገብረልና ድማ ሰናይ 
ምንዮቱ ገሊጹ።
ኣብ’ቲ ብጉ/ባ/ቀያሕቲ ዕምባባ ዝጀመረ 

ባህላዊ መደባት ትልሂትን ደርፍታትን 
ብህቡባትን ምኩራትን ድምጻውያን ጉ/ባ/
በኒፈር ዝተፈላለዩ ንክብሪ ናጽነት፡ ሃገራውነት፡ 
ልምዓትን ርእሰ-ምትእምማንን ኤርትራዊ 
ሃገራዊ ያታን ክውንነትን ዝገልጹ ብቋንቋታት 
ትግርኛ፡ ብሊንን ትግረን ዝተደርሱ ደርፍታት 

ምስ’ቲ፡ ካልእ ስነጥበባዊ መደባት ጽምብል 
ተዛኒቆም ቀሪቦም። 
ብኣህጉራዊት ዲዛይነር ፈሪዳ ድግለል 

ዚተዳለወ ባህላዊ ምርኢት ኣልባሳት 
ብሄራትና፡ ብዓይነቱ ፍሉይን ንመጀመርያ 
ጊዜኡን ዝተኻየደ ብምዃኑ፡ ነቲ ጽምብል 
ፍሉይ ድምቐት ካብ ዝወሰኹ መደባት 
ነይሩ። 
“መትከል” ብዝብል ኣርእስቲ ዝቐረበት 

ንመድረኻዊ ኩነታት ኤርትራዊ ክብርን 
ሃገራውነትን እትገልጽ፣ ኩሉ ኣብ ውሽጥን 
ወጻእን ዝነብር ዜጋ ኩሉ ሃሙን ቀልቡን ሃገሩ 
ምዃኑ፣ ንኣበርክቶ 4ይ ግንባር’ውን እትገልጽ 
ድራማ ብውሕሉል ኣገባብ ዝቐረበት ኣገዳሲ 
መልእኽቲ ዘመሓላለፈት መደብ ነይራ።
ኣብ መዲና ዞባ ዓንሰባ ዝኾነት ከተማ 

ከረን፡ ኣብ ርእሲ’ቲ ኣብ ማእከል ከተማ 
ብተመሃሮን መንእሰያትን ኪካየድ ዝቐነየ 
ውዕዉዕን መሳጥን ስነ-ጥበባውን ባህላውን 
መሰናድኦታት፡ ካብ ዕለት 19 ክሳብ 23 
ግንቦት ዝተኻየደ ምዕሩግ ጽምብል ኮማዊ 
ዳሳት ኣዝዩ መሳጢ ኮይኑ፡ ብዙሕ ስነ-
ጥበባውን ቴክኒካውን ምድላዋት ዝተገብረሉ 
ካብ ነንሓድሕዱ ዘይበላለጽ ተወዳዳሪ 
መደባት ነይሩ።

ጽምብል ናጽነት ኣብ ሳዋ!
ከም ኣካል ናይ’ቲ ኣብ መላእ ሃገርን 

ወጻኢን ዝነብር ህዝብና፡ ነዛ ረዚን ዋጋ 

ዝተኸፍላ ብደምን ኣዕጽምትን ኩቡራት 
ዜጋታትና ዝተረኽበት ርእሰ-ኩለን 
በዓላትና ዝኾነት መበል 33 ዓመት 

መዓልቲ ናጽነት፡ “ውሕስነት ሰላም 
ብመኸተ” ኣብ ትሕቲ ዝብል መሪሕ 
ሃገራዊ ቴማ ንምጽምባል፡  ኣብ ሳዋ 

ብዕለት 23 ግንቦት 2024 ዝተፈላለዩ 
መሰናድኦታት ተኻዪዱ። 
ኣብ’ቲ፡ ኣዛዚ ማእከል ስልጠና ሃገራዊ 

ኣገልግሎት ኮሎኔል ደበሳይ ግደ፡ ኣዘዝትን 
ስታፋትን ማእከል ስልጠና ሃገራዊ 
ኣገልግሎት ኣብ ዝተረኽብሉ ኣጋጣሚ፡ 
ኣባላት መበል 36 ዙርያ፡ ሃገራዊ 
ባንዴራን ኣርማ ማእከል ስልጠና ሃገራዊ 
ኣገልግሎትን እናንበልበሉ፡ ነቲ በዓል 
ንምድማቕ ፣ዕሩግ ወተሃደራዊ ሰልፊ 
ኣካይዶም። ኣብቲ ወተሃደራዊ ሰልፊ 
400 ሰብ ዝሓዛ 36 ብሎካት ተሳቲፈን። 
ድሕር’ቲ ወተሃደራዊ ሰልፊ፡ ህዝብን 

መንግስትን ኤርትራ ንዝሓለፍዎ 
መድረኽን ዘርኣይዎ ጥምረትን ሓድነትን 
ዝገልጹ ስነ-ጥበባዊ ፍርያት ግጥምታት፡ 
ባህላዊ ትልሂት ናይ ዝተፈላለያ ብሄራትና 
ቀሪቡ። 
ኣዛዚ ማእከል ስልጠና ሃገራዊ ኣገልግሎት 

ኮሎኔል ደበሳይ ግደ ነቲ በዓል ኣመልኪቱ 
ኣብ ዘቕረቦ መደረ፡ “ውሕስነት ሰላም 
ብመኸተ” ኣብ ትሕቲ ዝብል ቴማ 
ዝበዓል ዘሎ መበል 33 ዓመት በዓል 

ናጽነት፡ ብመስዋእቲ ጀጋኑ ብጾት ከም 
ዝመጸ ብምግላጽ፡ ድሕሪ ናጽነት’ውን 
እንተኾነ ልኡላውነት ሃገር ንምውሓስን 
ሃገር ንምህናጽን ዳግማይ ረዚን ዋጋ ከም 
ዝተኸፍለ ኣስሚርሉ። 
ዓመት መጸ በዓል ናጽነት ከነብዕል ከለና 

ማዕረ ማዕሪኡ ምእንቲ’ዛ ሃገር ንዝተበጀዉ 
ብጾትና ለበዋኦም ተቕቢልና መብጽዓና 
እንሓድሰሉ ኣጋጣሚ ምዃኑ ዝገለጸ 
ኮሎኔል ደበሳይ ወልዱ፡ ሃገርና ክነልምዕን 
ክንሃንጻን ኩሉ ዜጋ ዝካኣሎ ዘበለ ክሰርሕን 
ክጽዕርን ጸዊዑ። 
“ናጽነታን ሉኡላውነታን ዘውሓሰት 

ሃገር ኣላትና” ዝበለ ኮሎኔል ደበሳይ፡ 
ምዕራባውያን ሃገራት ሃብትናን ጸጋናን 
ንምጉሕጓሕን ንዓና ንምንብርኻኽን 
ዝኣልምዎ ሽርሕታት ሳላ ልዑል 
ንቕሓትን ጥምረትን ህዝብን መንግስትን 
ኤርትራ ከም ዝፈሸለ ብምብራህ፡ ድሕሪ 
ሕጂ’ውን ከይተሃመልና ሓድነትናን 
ክብርታትናን ዓቂብና ንዝመጽኣና 
ተጻብኦታት መኪትና ሰላምና ከነውሕስ 
ርግጸኛታት ምዃንና ገሊጹ።

ሙሴ ኪዳነ 
ወ/ኣ/ዜ/ኤ - ሳዋ

ስእሊ - ብሙሴ ኪዳነስእሊ - ብሙሴ ኪዳነ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

“ትርግታ ልብና ሓርነት ይሃርም ኣሎ!”“ትርግታ ልብና ሓርነት ይሃርም ኣሎ!” 
- እዚ ጥቕሲ’ዚ፡ ብምኽንያት 24 ግንቦት 
2024 ናብ ድምጺ ሓፋሽ መደብ ምርጫ 
ደርፊ ኑማ ዝደወለት ሓንቲ ዜጋ - ክትብሎ 
ዝሰማዕኩዋ እዩ። መንፈሱ፡ ስቕ ኢልካ 
ዝሕለፍ ኰይኑ ኣይረኸብኩዎን። ከም 
ወትሩ ኣብ’ዚ ናይ ሎሚ ዓመት ጽምብል 
ናጽነትና፡ ስነ-ጥበብ መሪሕ ተራ ብምሃብ 
ነዛ ዕዝዝቲ ዕለት ኣድሚቑዋ ቀንዩ። 
ኣብ ጐደናታት ከተማታትና ካርታ፡ 

ባንዴራ፡ ገመል፡. . . ብዝተፈላለየ ቕዲ 
ዝሰርሑ ቈልዑ፣ ኣብ ጐደናታት ዝካየድ 
ዝተፈላለየ ስነ-ጥበባዊ መደባት - ምርኢት 
ኢደ-ጥበብ፡ ስእሊ፡ ቅብኣ፡ ባህላዊ ምርኢት፣ 
ኣብ ምምሕዳር ከባቢታት ዝእንገድ 
ኮማዊ ዳሳት፣ ኣብ ሜዳ ባሕቲ መስከረም 
ብተኸታታሊ ዝቐረበ ስነ-ጥበባዊ ሽሻይ 
- ኮታ፡ ካብ ፈላሚ ክሳዕ ዛዛሚ መደባት 
ብዓል ናጽነት፡ ብስነ-ጥበባዊ መሰናድኦ 
ዝማዕረገ ነይሩ። 
ዝተፈላለያ ትካላት ሃገርና ኣብ 

ኣኣሃዱአን መደብ ዝኽሪ ብምውዳብ ነቲ 
ዕለት ዝገልጽ ስነ-ጥበባዊ መደባት ከካይዳ 
ካብ ዝጅምራ ነዊሕ ገይረን። ነፍሲ-ወከፍ 
ትካል ካብ ውሽጣን ካብ ከባቢኣን ስነ-
ጥበበኛታት ብምስታፍ፡ ግጥሚ፡ ደርፊ፡ 
ጨፈራ፡ ቱታ፡ ድራማ፡ መዝሙር፡ ምርኢት 
ቅብኣ፡ ቅርጻ፡ ስእሊ፡ . . . ኣዳልያ ኣብ 
ሓደ ቅኒትን ህርመትን ናጽነት ትዓስል። 
ናጽነት ክትጽንብሎ ኣመና ጥዑም’ዩ። 
ክትዝይመሉ፡ ክትገጥመሉ፡ ክትቀብኣሉ 
ከም ናጽነት ዝጥዕም ኣሎ ኣይምበልኩን። 
ኣብ ጥርዚ ናይ ሓበን ስምዒት ቌምካ ስለ 
እትብሎ ድማ ውዕዉዕ መንፈስ ይፈጥር። 
እቲ ከምኡ ዘግብሮ ባህሪ ድማ ብመንጽር 
ዝተኸፍሎ ዋጋ ስለ ዝልካዕ’ዩ። 
ናጽነት ኣብ ናጽነት ኴንካ ክትግለጽ ዝያዳ 

ትኸብድ ይብሉ ለባማት። ዝረኸብካዮ 
ነገር ምስ ረኸብካዮን ቅድሚ ምርካብካን 
ዝፈላለ ጣዕሚ ክህልዎ ይኽእል’ዩ። ኣብ 
ኢድ ዘሎ ወርቂ ዳርጋ ጨርቂ ከም ዝበሃል፡ 
ዝዀነ ነገር ምስ ጨበጥካዮ ማዕረ’ቲ 
ቅድሚ ምጭባጥካ ዝነበረካ ስምዒት ወይ 
ሃረርታ ዘይክኸውን ይኽእል። እቲ ከምኡ 
ዘግብሮ ኸኣ ናጽነት ብዙሕ መሰናኽላትን 
ብድሆታትን ስለ ትሓልፍ’ዩ። ከምቲ ሓደ 
ገጣሚ ኣብታ “ሕብሪ ናጽነት” እትብል 
ግጥሙ ዝበሎ፡ “ናጽነት ቅድሚ ናጽነት” 

ይምቅር ነይሩ። 
ኣውራ ሓይሊ ስነ-ጥበብ ንክዉንነት 

ክንዮ ዝበዝሐ ህዝቢ ተገንዚቡ ዝእምትን 
ትርጉም ዝህብን’ዩ። ብዕምቆት ንኽንሓስብ 
ድማ ደራኽን ቀስቃስን ተራ ይጻወት። 
ኣብ ኤርትራ “ናጽነት” ቅድሚ ምምጽኣ 
ከቢድ ተሓሊፉ፣ ምስ መጽአት ንምሕላዋ 
ከቢድ ዋጋ ተኸፊሉን ይኽፈል ኣሎን። 
ስለዚ’ያ ድማ ኣመና ዝደመቐት ዕላት 
እትኸውን። ስለዚ’ዩ ኸኣ ስነ-ጥበብና 
ኣብቲ ንምምጽኣን ንውሓሳን ዝካየድ 
ርብርብ መኸተ ዓሲሉ ብሓደ ቕኒት 
ስለኣን ንዓኣን ዝውፈ። 
ኣብ ሓደ ኣጋጣሚ ጽምብል ብዓል 

ናጽነት ከም’ዚ ዝብል ግጥሚ ቀረበ፤
እዛ ናትና ኤርትራእዛ ናትና ኤርትራ
እዛ ንሕና ዘለናያእዛ ንሕና ዘለናያ

ክቡር ዋጋ ዝተኸፍላክቡር ዋጋ ዝተኸፍላ
ንሳ ጽላልና፡ ጽላልና ጽላላንሳ ጽላልና፡ ጽላልና ጽላላ
ጽላለ ይሕዞም እምበርጽላለ ይሕዞም እምበር
መን ካባና ክንጽላ?መን ካባና ክንጽላ?
ክልተ ገጻት ኢና -ክልተ ገጻት ኢና -
ናይታ ሓንቲ ሳንቲምናይታ ሓንቲ ሳንቲም
ሓደ’ዩ ኪዳንና -ሓደ’ዩ ኪዳንና -

ከም ናይ ቃል-ኪዳን ካትምከም ናይ ቃል-ኪዳን ካትም
ሓደ ማሕላና -ሓደ ማሕላና -

ቅያዊ መስርዕና ስጡም።ቅያዊ መስርዕና ስጡም።
በዚኣ፡ ብኣኣ ካብ ትመጽኡኒበዚኣ፡ ብኣኣ ካብ ትመጽኡኒ

ደመይ ዘይትመጽዩኒደመይ ዘይትመጽዩኒ
ክብሪ ሬሳ ከሊእኩም ዘይትድርብዩኒክብሪ ሬሳ ከሊእኩም ዘይትድርብዩኒ
ቅድሜኣ፡ ስሌኣ ክሓልፍ ዕዳ’ሎኒ።ቅድሜኣ፡ ስሌኣ ክሓልፍ ዕዳ’ሎኒ።

ማሕላ’ሎኒ።ማሕላ’ሎኒ።

ዕዳ’ቦ፡ ዕዳ’ደዕዳ’ቦ፡ ዕዳ’ደ
ዕዳ ኣያ፡ ዕዳ ሕሳስ’ልደ. . .ዕዳ ኣያ፡ ዕዳ ሕሳስ’ልደ. . .

ዕዳታት እምበር’ዩ ዝዕደዮ ስለኣዕዳታት እምበር’ዩ ዝዕደዮ ስለኣ
በጃ ናይ ዝሓለፉ ክንዲ-ክንድኣ።በጃ ናይ ዝሓለፉ ክንዲ-ክንድኣ።

እዛ ናትና ኤርትራ፡ እዛ ልብና ሰፈራእዛ ናትና ኤርትራ፡ እዛ ልብና ሰፈራ
ንሕና እንከለና መን ክደፍራ?ንሕና እንከለና መን ክደፍራ?
ንሳ እንከላ መን ክደፍረና?ንሳ እንከላ መን ክደፍረና?
መንነት ንህባ፡ መንነት ትህበናመንነት ንህባ፡ መንነት ትህበና

ማዕቀንና’ያ፣ ኣይንጸባ ኣይትጸበና።ማዕቀንና’ያ፣ ኣይንጸባ ኣይትጸበና።
መላእ መዋእል ስለኣ ተኸፊሉመላእ መዋእል ስለኣ ተኸፊሉ
ጐበዝ ኣብ ቃልሳ ወፊሩ ሸምጊሉጐበዝ ኣብ ቃልሳ ወፊሩ ሸምጊሉ

ጐርዞ ማህጸና ሃገር ኢሉጐርዞ ማህጸና ሃገር ኢሉ
ዋሕዲ ኣብ ጽንዓታ ተሳሒሉ፤ዋሕዲ ኣብ ጽንዓታ ተሳሒሉ፤

ጻንታ ዝተኸፍላ ወርቃዊት ዘውዲጻንታ ዝተኸፍላ ወርቃዊት ዘውዲ
መስዋእቲ ሕላገታ ሓላል ዓዲ።መስዋእቲ ሕላገታ ሓላል ዓዲ።
እዛ ናትና ኤርትራ፡ እዛ ስውንዋኖእዛ ናትና ኤርትራ፡ እዛ ስውንዋኖ
ዝኸፈልካ ከፊልካ ፍጹም ዘይትምኖዝኸፈልካ ከፊልካ ፍጹም ዘይትምኖ
እዛ መሬት ሕድሪ ስድሪ ብስድሪእዛ መሬት ሕድሪ ስድሪ ብስድሪ
መንፈስና ሰፈራ ናይ ሕልናና ደብሪመንፈስና ሰፈራ ናይ ሕልናና ደብሪ
ቀብርና’ዩ ዝቕድሞ ነታ ናታ ቐብሪቀብርና’ዩ ዝቕድሞ ነታ ናታ ቐብሪ
ቅድሚኣ ንሓልፍ ክንኣልየላ ከታሪ።ቅድሚኣ ንሓልፍ ክንኣልየላ ከታሪ።
እዛ ናትና ኤርትራ፡ እዛ ሰግለለት እዛ ናትና ኤርትራ፡ እዛ ሰግለለት 
ጽድቂ ቀረባኣ ዓዲ ስሕለትጽድቂ ቀረባኣ ዓዲ ስሕለት
ሰጊድ ሰላም ንብለላ ብሓበራሰጊድ ሰላም ንብለላ ብሓበራ

ቅናታ ባሕሪ እዛ ቐያሕ ኤርትራ።ቅናታ ባሕሪ እዛ ቐያሕ ኤርትራ።

ፈቐዶ ጐደናታት ዘወር ኣብ እንብለሉ፡ 
ነዛ ዕለት ንምድማቕ ዝተዳለወ ስነ-ጥበባዊ 
ትሕዝቶ ንዕዘብ፡ ንሰምዕ፡ ንርኢ፡ ንድህስስ። 
ትካላት፡ ኣብ ንሓድሕደን ኣብ ውድድር 
መን ዝያዳ ደመቐ ግዲ ተሸሚመን፡ ካብ 
ሓድሕድ ብዝበላለጽ ትርኢት ወቂበን 
ይርኣያ። ዓበይቲ ጐደናታት ኣስመራ 

- ሰማእታትን ሓርነትን - 
ንጽባቐን ርዝነትን እዛ ዕለት 
ብዝገልጽ ምድላዋት ክውቅብ 
ዓመት መጽአ እንርእዮ 
ንጥፈት’ዩ። ኣብቲ ብፍሉይ 
ዝደምቕ ክፋላት ናይዛ ከተማ 
መዘከርታ ስእሊ ዝወስዱ/ዳ 
ብዝሒ ህዝቢ ዓሲሉ ይርአ። 
ሞባይላት ንሰነድ ስእሊ 
ኣመና ኣሀብቲመናኦ’የን። 
ዓበይቲ ካሜራታት ሒዞም 
ዝስእሉ’ውን ብዙሓት ነይሮም።
ናጽነት ኣብ መንፈስ ቈልዑን 

መንእሰያትን ከም ዝሓደረት 
ዝገልጽ ቅዲ ሑጻ፡ ካርታ ኤርትራ፡ 
ባንዴራ ኤርትራ፡ . . . ኣብ ኩሉ ከባቢታት 
ምርኣይ ዝያዳ ተምሳጥ ዝፈጥር’ዩ። ግደ 
ሓቂ እዞም ቈልዑን መንእሰያትን፡ ናጽነት 
ብዝያዳ ናታቶም እያ። ደቂ ናጽነት’ዮም። 
ኣቦታቶም፡ ኣሕዋቶም፡ ኣሓቶም፡ 
ኣዴታቶም ኣብ ምምጻእን ምውሓስን 
ናጽነት ዝተኸፍሉ ብምዃኖም፡ እዛ ናጽነት 
እዚኣ ዝያዳ ንዕኦም ትብጽሖም። እታ 
ኣብ ትሕቲ መግዛእቲ ኢጣልያ ዝነበረት፡ 
ብእንግሊዝ ዝተመሓደረት፡ ብፈደረሽን 
ናብ ኢትዮጵያ ዝተሸጠት ኤርትራ 
ንዕኦም ታሪኽ እያ። ንሳቶም’ሲ ኣብ ናጻን 
ልኡላዊትን ኤርትራ እዮም ተወሊዶምን 
ዓዂኾምን። ብዘይካ እዛ ብኽቡር 
መስዋእቲ ወለዶታት ዝተረኽበት ናጽነት 
ድማ ካልእ ዛንታን ታሪኽን’ዩ ንዕኦም። 
ስለዚ’ዮም ካርትኣ ኣብ መሬት ቀሪጾም 
ሃገራዊ መዝሙራ ዝዝምሩን ባንዴራኣ 
ዘንበልብሉን። እዚ ጥበብ’ዚ ዓመት መጽአ 
ብብዙሓት ዝድነቕን ዝተባባዕን ጥበብ’ዩ። 
“ወትሩ ንሃገረይ!” ዝብል ጭርሖ ኣብ 

ብብጫ ዝሕብራ ኣውሊዕ፡ ኣብ ብጫ 
ታክሲታት ዞባ ማእከል ተለጢፉ ይርአ። 
ደርፍታት ታክሲታት፡ ዘይከም ካልእ 
መዓልታት፡ ሃገራዊ ደርፍታት - ብፍላይ 
ከኣ በቲ ንናጽነት ዝገልጽ - ተማእኪሉ 
ጥሙር ዝኽሪ ዝፈጥር ነይሩ። ሙዚቃ 
ኣድማሳዊ ቋንቋ ድዮም ዝበሉ ለባማት። 
ንናጽነት ዝገልጽ ደርፍታት ኣብ እዋን 
ናጽነት ብፍሉይ ክደምቕ፡ ዓመታት ዝገበረ 
ሓድሽ ኰይኑ ክስምዕ ይርአ። 
እቲ ወኒ ዝቕስቅስ ደርፍታት ናጽነትን 

መኸተን ድማ’ዩ ኣብ ቅንያት ናይዛ ዕለት 
ጐሊሑ ብምቕራብ ነዛ ዕለት ርዝነትን 
መቓልሕን ዝውስኸላ። ብዙሓት በሃራት 
ደረፍቲ ሃገርና ንናጽነት ዘሚሮምላ። 
እቲ ዝዘመሩዎ ድማ ወለዶታት 
እናዘመሩዎን እናመልኡሉን ብምኻድ 
ቅኒት ናጽነት ይሰጥም። ህቡብ ድማጻዊ 
የማነ ገብረሚካኤል (ባርያ) “ብናጽነት 
ወጊሓ መሬት” ኣብ ዘርእስታ ካሴቱ፡ 
“ናጽነት” እትብል ደርፉ ንኣብነት ካብተን 
ኣብዚ ዕለት’ዚ ብተደጋጋሚ ዝቐርባ 
ሰነድ ናጽነት’ያ። ናይ ፍጹም ዮውሃንስ 
“ናጽነት” እውን ነዊሕ ዝኽሪ ዝገደፈት 
ተዘካሪት ሓድጊ ናጽነት’ያ። እቲ ዝርዝር 
ብዙሕ’ዩ። 

ናጽነትናጽነት

መርሓባ ኢለኪ ቴስዓን ሓደንመርሓባ ኢለኪ ቴስዓን ሓደን
መጺእክለይ ኢለ ኣደ ሓበንመጺእክለይ ኢለ ኣደ ሓበን

እተዊ ኢለኪ ንገዛይ እተዊ ኢለኪ ንገዛይ 
ሽሻይ ሒዝክለይ ጥዑም ዘመን - ሽሻይ ሒዝክለይ ጥዑም ዘመን - 

ናጽነት።ናጽነት።
ድርዒ ዘመን ካብ ሕቖይ ክልዓልድርዒ ዘመን ካብ ሕቖይ ክልዓል

ዓቐብ ሰማይ ጌርክዮ ዝከኣልዓቐብ ሰማይ ጌርክዮ ዝከኣል
ብርሃን ገጸይ ጌርክኒ. . .ብርሃን ገጸይ ጌርክኒ. . .

ሃገራዊት ታቦት ዓባይ በዓል።ሃገራዊት ታቦት ዓባይ በዓል።
ሻምፓኝ ይከፈት ይቆረስ ሕብስቲሻምፓኝ ይከፈት ይቆረስ ሕብስቲ
ዓመት-ናጽነት ናይ ልደት መዓልቲዓመት-ናጽነት ናይ ልደት መዓልቲ

ሰማያት ይድመቕ ብርሺት መብራህቲሰማያት ይድመቕ ብርሺት መብራህቲ
ዝኽሪ ንዓኺ ኣብ ልበይ ሓወልቲ።ዝኽሪ ንዓኺ ኣብ ልበይ ሓወልቲ።
ንሕዮባ ዕንበባ ነስንሳ ምሳይ ተሓጐሳንሕዮባ ዕንበባ ነስንሳ ምሳይ ተሓጐሳ
ደቂ ኤረይ ምሳይ ተሓጐሱ ሃየ ደቂ ኤረይ ምሳይ ተሓጐሱ ሃየ 

ተነስነሱ።ተነስነሱ።
ጾም ፈቲሐ ናይ ዘመናት ልጓምጾም ፈቲሐ ናይ ዘመናት ልጓም

ብርከይ ዘርጊሐዮ የለን ምዅርማይብርከይ ዘርጊሐዮ የለን ምዅርማይ
ብርሃን ርእየ መሰል ኩሉ ኣዳምብርሃን ርእየ መሰል ኩሉ ኣዳም

ተደቢሰ ብቕሳነት ሰላም። ተደቢሰ ብቕሳነት ሰላም። 
ዕድመ ንዓኺ ዘይውዳእ መዋእልዕድመ ንዓኺ ዘይውዳእ መዋእል
ዓመት ንዓመት ልደትኪ ክጽምብልዓመት ንዓመት ልደትኪ ክጽምብል
ምርኵሰይ ኢኺ ክስልጥን ክምዕብልምርኵሰይ ኢኺ ክስልጥን ክምዕብል
ብርሃን መንገደይ ክሓስብ ከስተብህል። ብርሃን መንገደይ ክሓስብ ከስተብህል። 

ዮሃና ህዝበይ ደጋጊመ ክብልዮሃና ህዝበይ ደጋጊመ ክብል
ናይ ውሽጢ ልበይ ሓጐሰይ ከካፍልናይ ውሽጢ ልበይ ሓጐሰይ ከካፍል
ቀንጣጢት ጸላም ጸሓይ ቀትሪ ብርሃን ቀንጣጢት ጸላም ጸሓይ ቀትሪ ብርሃን 
ብስማ እምሕል አሐድስ ቃል-ኪዳን።ብስማ እምሕል አሐድስ ቃል-ኪዳን።
ኣሰኒ’ሰኒ ናጽነት ሃገር ኣታ ዘዅርዓኒኣሰኒ’ሰኒ ናጽነት ሃገር ኣታ ዘዅርዓኒ

ጸልማት ቀንጢጡ ዘበራብረኒጸልማት ቀንጢጡ ዘበራብረኒ
ጸሓይ ኣብሪቑ ምቖት ዝህበኒጸሓይ ኣብሪቑ ምቖት ዝህበኒ

ምስ ስድራ-ቤተይ፡ ንኣሽቱ ኣሕዋተይምስ ስድራ-ቤተይ፡ ንኣሽቱ ኣሕዋተይ
ኣብ ገዛይ ቤተይ፡ ህይወት ቀደመይ።ኣብ ገዛይ ቤተይ፡ ህይወት ቀደመይ።
ኣሰኒ’ሰኒ ጥዕና መጺኣ ሕጂ ሒሹኒኣሰኒ’ሰኒ ጥዕና መጺኣ ሕጂ ሒሹኒ

በል ኣሕልፈኒ ኣይትሓዘኒበል ኣሕልፈኒ ኣይትሓዘኒ
ወነይ መጺኡ ሳዕስዕ ኢሉኒወነይ መጺኡ ሳዕስዕ ኢሉኒ
ጓይላ ክኸይድ ዝልል ክውዕልጓይላ ክኸይድ ዝልል ክውዕል

ልደት ናጽነት ምስ ህዝበይ ክጽንምብል።
እታ የማነ ባርያ ኣብ 1993፡ ኣብ 

ረፈረንደም ኤርትራ፡ ኣብ ጅዳ ስዑዲ-ዓረብ 
ኣብ መድረኽ ዘቕረባ “ናጽነት” እትብል 
ህብብቲ ደርፊ ድማ ከም’ዚ ትብል፤

ናጽነትናጽነት

ተቐንጢጡ ጸልማት ዓቢ ድነተቐንጢጡ ጸልማት ዓቢ ድነ
እንሆ ባና ብማዕዶ ብርሃን ኮነእንሆ ባና ብማዕዶ ብርሃን ኮነ
ተኸፊቱ’ወ መንገዲ ህይወትተኸፊቱ’ወ መንገዲ ህይወት

ናጽነት ምዃን’ዩ ናይ ሰላም መሰረት።ናጽነት ምዃን’ዩ ናይ ሰላም መሰረት።
ተቐንጢጡ ጸልማት ስዒረዮተቐንጢጡ ጸልማት ስዒረዮ
ፋና ዓወት ሽገይ ወሊዐዮፋና ዓወት ሽገይ ወሊዐዮ
ተጸሪጉ’ወ መንገዲ ህይወትተጸሪጉ’ወ መንገዲ ህይወት

ናይ ሓባር ጉዕዞ’ዩ ናይ ሰላም መሰረት።ናይ ሓባር ጉዕዞ’ዩ ናይ ሰላም መሰረት።
ናጽነት ክብረት’ዩ ንዘልኣለምናጽነት ክብረት’ዩ ንዘልኣለም

ዘይሃስስ ዘይድምሰስ ቀይሕ ደምዘይሃስስ ዘይድምሰስ ቀይሕ ደም
ዘይውዳእ ዘይነጽፍ ቀይሕ ቀላይዘይውዳእ ዘይነጽፍ ቀይሕ ቀላይ
ሩባ ህይወት ፈልፋሊ ጽሩይ ማይ።ሩባ ህይወት ፈልፋሊ ጽሩይ ማይ።

ብህይወት ንምንባር ብሰላምብህይወት ንምንባር ብሰላም
ናጽነት’ዩ መብራህቲ ጸላምናጽነት’ዩ መብራህቲ ጸላም
ንራህዋ ቅሳነት እፎይታንራህዋ ቅሳነት እፎይታ
ናጽነት የብላን መሰታ።ናጽነት የብላን መሰታ።
ስልማት መሬት ዕንበባስልማት መሬት ዕንበባ
ዓለመይ ንሳ’ያ መኽሰባዓለመይ ንሳ’ያ መኽሰባ

ኣብ ጐላጕል ሩባ ኣብ እምባኣብ ጐላጕል ሩባ ኣብ እምባ
ኣውሊዐይ እንሀት ዓንቢባ። ኣውሊዐይ እንሀት ዓንቢባ። 

ድሕሪ ዋጣ ዘይምውጣይ ኣለባሚ 
ልቦና እንከሎ፡ ዝትግብሩዎ ግን ውሑዳት 
እዮም። ስነ-ጥበብ ጠሚርካን ኣብሊጽካን 
ናይ ምቕራብ ባህሪ ኣለዎ። ነቲ ክንዲ 
እምባ ዝኸውን ዛዕባ ብቕልል ዝበለ ግን 
ጽባቐ ብዝመልኦ ልዑል ጥበብ የቕርቦ። 
ስነ-ጥበባዊ ፍርያት ተዘካሪን ነባሪን 
ንኽኸውን እምበኣር በዚ መንፈስ’ዚ 
ክስራሕን ክምራሕን ኣለዎ። 
እቲ ህርመት ተደማሚሩ - ኣብ ቅብኣ፡ 

ግጥሚ፡ ደርፊ፡ ስዲ ጽሑፍ፡ ድራማ፡ ዋዛ - 
ናጽነትን ሓርነትን ክሃርም ኣለዎ። ከምቲ 
እታ ደዋሊት ዝበለቶ፡ ትርግታ ልብና 
ናጽነት’ዩ ዝሃርም ዘሎ።

ቀዳም 25 ግንቦት 2024፡ “THE 
STRANGENESS OF CARING” 
ዘርእስቱ መጽሓፍ ግጥሚታት ኣብ 
ኣደራሽ ኤርትሮ ጀርመን ኣብ ዝተኻየደ 

መደብ ምስ ኣንበብቲ ተላልዩ። እዚ 
ብገጣሚት ዶክተር ሰላም ኪዳነ ዝተደርሰ 
ግጥሚታት ዝሓዘ መጽሓፍ’ዚ ብቋንቋ 
እንግሊዝኛ ዝተደርሰ እዩ። 
ኣብቲ ናይ ምልላይ 
መደብ፡ ዕዱማት ኣጋይሽ፡ 
ኣፍቀርቲ ስነ-ጽሑፍ፡ 
ሞያውያን፡ ቤተ-መቕርብ 
ደራሲት ተሳቲፎም። 
ዝተፈላለዩ ኣብ ስነ-ጽሑፍ 
ዝነጥፉ ሞያውያን ድማ 
ኣብቲ ዕዮ ዘለዎም ንባብን 
ብዛዕባ ደራሲትን መብርሂ 
ሂቦም። 
እዚ መጽሓፍ 

ግጥሚታት’ዚ ኣብ ዛዕባ 
ተስፋ፡ ፍቕሪ፡ ንጽህና፡ 
ሰላም፡ ውግእ፡ ሞት፡ 
ፍርሒ፡ ጽባቐ፡ ተፈጥሮ፡ 
ደቀንስትዮ ዘተኵር 86 
ግጥሚታት ዝሓዘ’ዩ። 

ደሃይ ሕትመት ክኢላ ሕክምና ዶክተር ሰላም ኪዳነ 
ኣቐዲማ’ውን “Songs of Life” 
ዝሰመየታ መጽሓፍ ግጥሚታት 
ብቋንቋ እንግሊዝኛ ኣብ 2015 ኣሕቲማ 
ነይራ።



ሓዳስ   ኤርትራ 28 ግንቦት 2024 - ገጽ 5 መበል 33 ዓመት ቁ.232



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

28 ግንቦት 2024 - ገጽ 6 መበል 33 ዓመት ቁ.232

ኣመልካቲት ወ/ሮ ለተንጉስ ሃብተስላሴ ገብሩ +8 ኣድራሻይ ኣብ ን/ዞባ 
ኣባሻውል ምምሕዳር ከባቢ ጨርሒ ዝኾንኩ፡ ነቲ ብውርሲ ካብ ነፍ/ጽጋይ 
ሃብተስላሴ ገብሩ ዚፕ ኮድ 1A751 ፕሎት 38 ፓርሰል ኦ ኣብ ኮምሽን 
ኣባይቲ ብመ/ቁ 106875 ቁ/ም/ወ 109865 ተመዝጊቡ ዝርከብ ገዛ ናብ 
ስም ወረስቲ ከነመሓላልፎ ስለዝደለና፣ ዝቃወም እንተሎ፡ እዚ ምልክታ ኣብ 
ጋዜጣ ካብ ዝወጸሉ ዕለት ኣብ ውሽጢ 30 መዓልታት ካብ ዝምልከቶ ቤት 
ፍርዲ መአገዲ ትእዛዝ ወይ ናይ መወዳእታ ውሳነ ሒዙ ኣብ ቤት ጽሕፈት 
ካዳስተር ወይ ፓብሊክ ኖታሪ ይቕረብ።

ወ/ሮ ለተንጉስ ሃብተስላሴ ገብሩ

ኣነ ሳምሶም ዘርኣይ ፍስሃየ፡ ብስመይ ዝተመዝገበ ኣብ ዓዲ ጓዕዳድ ዝተዋህበኒ 
ናይ ጤሳ ምርሒት ወረቐት ብመወከሲ ቁ.001486 ዞን 4 ብሎክ 10 ፓርሰል 
K Pid 0562 ተመዝጊቡ ዋንነቱ ዝተረጋገጸ ኦርጂናል ምርሒት ወረቐት 
ስለዝጠፋኣኒ፣ ዝረኸበ ወይ ብዕዳ ሒዘዮ ዝብል እንተሎ፡ ብቑጽሪ ስልኪ 
07112775 ክትሕብሩኒ። እንተዘይኮይኑ ግን መተካእታ ምርሒት ክሓትት 
ምዃነይ እሕብር።

ሳምሶም ዘርኣይ ፍስሃየ

ኣነ ኣመካቲት ወ/ሮ ሂወት ማና ክፍለዝጊ ዝተበሃልኩ፡ ኣብ ምም/ከባቢ 
ዓዲ ሰግዶ መሬት ጤሳ ኣብ ዞን 3 ብሎክ 14 ፓርሰል ፒ PID-0664 

ተዋሂቡኒ። ናይ’ዚ ዝተዋህበኒ ቀንዲ ሰነድ ምስክር ወረቐት ምርሒት መሬት 
ጤሳ ስለዝጠፋኣኒ፣ ረኺበዮ ወይ’ውን ብዕዳ ሒዘዮ ዝብል እንተሎ፡ ብቁጽሪ 
ሞባይል 07182037 ደዊሉ ንዓይ ወይ ንሕጋዊት ወኪለይ ወ/ሮ ሄለን ሚኪኤል 
ኣብ ውሽጢ 30 መዓልታት የረክበና። እንተዘይኮይኑ፡ ካብ ዝምልከቶ መተካእታ 
ክወሃበኒ ክሓትት ምዃነይ እሕብር።

 ወ/ሮ ሂወት ማና ክፍለዝጊ

ኣብ ዞባ ደቡብ ን/ዞባ ዓዲ ቐይሕ ዞን 02 ፕሎት 13 ፓርሰል C ስፍሓት መሬት 
312.50 ት/ሜ ብመሰል ተጠቃምነት ብስም ተስፋሚካኤል ወልደኣብዝጊ ሃይሉ 
ዝተመራሓኒ ናይ 50 ዓመት ውዕል በዓል መሰል (ሊዝ) ኦርጂናል ስለዝጠፋኣኒ፣ 
ረኺበዮ ወይ’ውን ብዕዳ ሒዘዮ ዝብል እንተሃልዩ ኣብ ውሽጢ 30 መዓልቲ 
ብቁ.ሞባይል 07251524 ክረኽበኒ። እንተዘይኮይኑ፡ ካብ ዝምልከቶ መተካእታ 
ክወሃበኒ ክሓትት ምዃነይ እሕብር።
ተስፋሚካኤል ወልደኣብዝጊ ሃይሉ

ሕጋዊ ወኪል መም. ሚኬኤል ብስራት

ኣብ ዞባ ደቡብ ን/ዞባ ዓዲ ቐይሕ ምም/ከባቢ ሕሽመለ ዞን 01 ፕሎት 
C ፓርሰል N ዝርከብ 3 ቀንዲ ክፍሊ ምስ 2 ሓገዝቲ ክፍልታት ዘጠቓለለ 
250 ት/ሜተር ስፍሓት መሬት ብስም ኣቶ ኣብርሃ እማን ዝተመርሐ፡ ካብ 
ሕጋዊ ወኪል ኣቶ ተስፋዝጊ ገብረእየሱስ ዓዲገ ዝነብረሉ ዘለኹ ገዛውቲ ናብ 
ስመይ ከሰጋግሮ ስለዝደለኹ፣ ዝቃወም እንተልዩ፡ ጋዜጣ ካብ ዝወጸሉ ዕለት ኣብ 
ውሽጢ 30 መዓልታት ካብ ዝምልከቶ ቤት ፍርዲ መአገዲ ወይ’ውን ይግባይ 
ተባሂሉ እንተኾይኑ መቃወሚ ሒዙ ናብ ምምሕዳር ን/ዞባ ዓዲ ቐይሕ ይቕረብ። 
እንተዘይቀሪቡ፡ ብመሰረት ውዕል መሸጣይ ናብ ስመይ ከሰጋግሮ ምዃነይ እሕብር።

ወ/ሮ ትዕበ ገብረዮናስ ሃይሉ

ኣነ ሙሴ ዘሚኪኤል ሃብቱ ብስመይ ዝተመዝገበ ገዛይ ኣብ ከተማ ኣስመራ ዞባ 
ማእከል ን/ዞባ ማእከል ከተማ ከባቢ ሜዳ ኤርትራ ፕሎት 18 ፓርሰል 12 ዚፕ-
ኮድ 1A175 ጎደና ኣባሓኒ ቁ.ገዛ 34 ዓይነቱ ተራ ገዛ መለለዪ ንብረት ምም 
ASD00027219  ዝርከብ ስፍሓት መሬት 58.30 ት/ሜትር ብዝሒ ክፍልታት 
ቀንዲ 2 ሓገዝቲ 2 ዘለዎ፡ ኣብ ቤ/ጽ ካዳስተር ምስክር ምዝገባ ዋንነት ዘይንቀሳቐስ 
ንብረት ብቁ.ንብረት 1BRASM016437/0 ተመዝጊቡ ዋንነቱ ዝተረጋገጸ 
ስለዝሸጥክዎ’ሞ ናብ ስም ዓዳጊ ከመሓላልፎ ስለዝደለኹ፣ ዝቃወም እንተሎ፡ እዚ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ 
ናይ መወዳእታ ውሳነ (ይግባይ ተባሂልሉ እንተኾይኑ) ሒዙ ናብ ቤት ጽሕፈት 
ፓብሊክ ኖታርን ቤ/ጽ ሃገራዊ ካዳስተርን ይቕረብ። ዝቃወም እንተዘይቀሪቡ ግን 
ኦርጂናል ሰነዳተይ ኣቕሪበ ጉዳየይ ከፈጽም ምዃነይ እሕብር።

ሙሴ ዘሚኪኤል ሃብቱ

ምስጋና

ብመስዋእቲ ዘፍቅሮ በዓል ቤተይ መጀር 
ኣማኑኤል ኣብርሃ ገብረመስቀል፡ ኣብ 
ኣስመራ መካነ መቓብር ሰማእታት 
ዘቃበርኩምና፡ ብኣካልን ብቴሌፎንን ካብ 
ውሽጥን ወጻእን ዘጸናናዕኩምና ኣሕዋትን 
ፈተውትን መሳርሕትን የቐንየልና ሕሰም 
ኣይትርከቡ እናበልና ሓዘንና ንዓጹ።

በዓልቲ ቤቱ ወ/ሮ ሂወት ገብረመድህን
ምስ ምሉኣት ስድራቤት

ምስጋና 

ብዕረፍቲ ክብርቲ ኣዴና ወ/ሮ ታቦቱ 
ጎይትኦም መብራህቱ ዝተሰመዓና መሪር ሓዘን 
እናገለጽና፣ ኣብ ሕማማ ዝተሓባበርኩምና 
ኤምባሲ ኤርትራን ተቐማጦ ጅዳን ከባቢኣን፡ 
ኣብ ዓዲ ገንደፈር ን/ዞባ ዓረዛ ዘቃበርኩምናን 
ኣብ ገዛና ብምምልላስን ካብ ውሽጥን ወጻእን 
ብቴሌፎንን ዘጸናናዕኩምናን የቐንየልና ሕሰም 
ኣይትርከቡ እናበልና ሓዘንና ከምዝዓጸና 
ብኣኽብሮት ንሕብር። 

ወደን ኣቶ ቢንያም ኢልያስ 
ምስ ምሉኣት ስድራ ቤት

ምስጋና 

ብዕረፍቲ ሓፍትና ወ/ሮ ኣወጣሽ 
ኣርኣያ ወልደገርግሽ፡ ኣብ ግዜ ሕማም 
ዝተመላለስኩም፡ ምስ ዓረፈት ኣብ 
ቤትማርያም ዘቃበርኩምና፡ ብኣካልን 
ብቴሌፎንን ዘጸናናዕኩምና ሕሰም 
ኣይትርከቡ እናበልና ነመስግን። 

ሓዋ መም. ከሰተ ኣርኣያ 
ምስ ምሉኣት ስድራቤት

1ይ ቤት-ፍርዲ ዞባ ማእከል 
ኣስመራ
 

ሄርሜላ ኣማኒኤል ርእሶም፡ ኣደይ ሃና 
ብርሃነ በርሀ ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን29/5/24 ኣብ ቤ/ፍ 
ይቕረብ።

ወ/ሮ ሳራ ተስፋዝጊ፡ ዓባይና ኣምለሰት 
ዘርኣጽዮን ስለዝዓረፈት፡ ንኣዴና ነ/ሄር 
ኣብርሀት ደባስ ባህታ ተኪእና 8 ደቃ 
ወረስቲ ምዃንና ይረጋገጸለይ ስለዝበለት፣ 
ዝቃወም እንተሎ፡ ን18/6/24 ኣብ ቤ/ፍ 
1ይ መጋባእያ ቁ.47 ይቕረብ።

ሉላ ተኽሉ መብራህቱ፡ ምባል ተሪፉ፡ 
ሉላ ተኽሉ ነጋሲ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን18/6/24 
ኣብ ቤ/ፍ 1ይ መጋባእያ ቁ.ገዛ 47 
ይቕረብ።

1ይ ቤት-ፍርዲ ዕዳጋ እኽሊ

ከሳሲት ወ/ሮ ዮሃና ጸጋይ ተወልደመድህን 
ወኪል ኣቶ ጸጋይ ተወልደመድህን፡ 
ተኸሳሲ ኣቶ ስምኦን ገብረእየሱስ ክሲ 
ቀሪቡልካ ስለዘሎ፡ ኣድራሻኻ ብንጹር 
ስለዘይተፈልጠ ብጋዜጣ ሓዳስ ኤርትራ 
ተጸዊዕካ ን19/6/24 ኣብ ቤ/ፍ 7ይ 
መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ማይ ምነ

ወ/ሮ ለተንስአ ኮርዒዳ ኣብርሃ፡ በዓል ቤተይ 
ተስፋይ መኮነን ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን11/6/24 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ዑስማን ኣድም ምባል ተሪፉ፡ ስምኦን 
ኣድም ተባሂሉ ይተኣረመለይ ስለዝበለ፣ 
ዝቃወም እንተሎ፡ ን11/6/24 ኣብ ቤ/ፍ 
ይቕረብ።

ወ/ሮ ትምኒት ጸጋይ፡ በዓል ቤተይ ፍሊሞን 
ተስፋሃንስ ስለዝተሰወአ፡ 1ወድና ወራሲ 
ምዃኑ ይረጋገጸሉ ስለዝበለት፣ ዝቃወም 
እንተሎ፡ ን13/6/24 ኣብ ቤ/ፍ ይቕረብ።

ብመንገዲ ወለደን ኣቢለን ት/ዕድመ 
ሰሚራ ዑስማን ኣድም ምባል ተሪፉ 
ሰሚራ ስምኦን ኣድም፡ ሳብሪና ዑስማን 
ኣድም ምባል ተሪፉ ሳብሪና ስምኦን 
ኣድም ተባሂሉ ይተኣረመለይ ስለዝበሉ፣ 
ዝቃወም እንተሎ፡ ን11/6/24 ኣብ ቤ/ፍ 
ይቕረብ።

 1ይ ቤት-ፍርዲ ዓዲ ተከሌዛን

ኣኽበረት ወልደሩፋኤል ዘወልዲ፡ በዓል 
ቤተይ ኣማኑኤል የውሃንስ በረኸት 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/6/24 ኣብ ቤ/ፍ 
ይቕረብ።

ፍስሃ በየነ ዘርኣማርያም፡ ኣቦና በየነ 
ዘርኣማርያም ስለዝዓረፈ፡ ናይ ኣቦሓጎና 
ዘርእማርያም ትጃር 7 ደቂ ምስ 8 ደቁ 

ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን27/6/24 ኣብ ቤ/ፍ 
ይቕረብ።

1ይ ቤት-ፍርዲ ዒላ በርዕድ

ፈረጅ መሓመድ ሳልሕ ሱሌማን ምባል 
ተሪፉ፡ ፈረጅ ዑስማን መሓመድሳልሕ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን10/6/24 ኣብ ቤ/ፍ ይቕረብ።

1ይ ቤት-ፍርዲ ዞባ ዓንሰባ 

ከረን

ብፍርዲ በዓል መሰል ወረ/ነፍ/ሄሪት 
ለተገብሪኤል ሓሰበነቢ ትኩሩራይ፡ ኣቶ 
ኣለም ፍስሃጼን +13 ንብፍርዲ በዓል ዕዳ 
ወረ/ነፍ/ሄሪት፡ 1.ኣቶ ሓጎስ ዲናይ 2.ወ/ሮ 
ቤተልሄም ዲናይ 3.ስላስ ተስፉ 4.ምሕረት 
ፍስሃጼን 5.ሰላማዊት ፍስሃጼን ናይ 
ምቅሊት ውርሻ ፈጽሚ ኣቕሪቦምልኩም 
ስለዘለዉ ን6/6/24 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ቦኑቺ፡ ጥሮታ ወጺኡ
ተኸላኸልቲ ዝነበረ ቦኑቺ፡ ካብ 2010 ክሳብ 
2023 ምስ ጁቬንቱስ ዕዉት ግዜ ምሕላፉ 
ይዝከር፣ ትሽዓተ ናይ ሰሪ’ኣ ዝርከቦም 18 
ዋንጩ ከኣ ዓቲሩ። ንሓንቲ ወቕቲ 2017-
18 ጥራይ ምስ ኤሲ ሚላን ተጸምቢሩ ዝነበረ 
ሊያኖርዶ፡ ኣብ መስከረም 2023 ምስ ጁቬ 
ዝነበሮ ውዕል ኣቋሪጹ ናብ ጀርመናዊት 
ክለብ ዩንየን በርሊን ምኻዱ ይዝከር። 
ኣብታ ጋንታ ስለዘይማእመኦ ድማ እዩ፡ ኣብ 
ጥሪ እዛ ዓመት ናብ ፈነርባች ኣምሪሑ። 
ምስ ሃገራዊት ጋንታኡ ዋንጫ ኤውሮጳ 
2020 ምልዓሉ’ውን ይዝከር - ወዲ 37 
ዓመት ለናርዶ ቦኑቺ።

ፎንሰካ፡ ምስ ኤሲ ሚላን ተሰማሚዑ
ኣሰልጣኒ ፈረንሳዊት ክለብ ሊል ፓውሎ 

ፎንሰካ፡ ሓዲሽ ዓላሚ ኤሲ ሚላን ክኸውን 
ከምዝተሰማምዐ ተቓሊሑ። 
 ኣብ ምዝዛም እዛ ወቕቲ ምስ’ቲ ዓላሚኣ 

ዝነበረ ስቴፋኖ ፒዮሊ ዝተፈላለየት ኤሲ ሚላን፡ 
ካብ ዝሓለፈ ሳምንታት ጀሚራ መንበር 
ምዕላም ዝቕበል ኣሰልጣኒ ከተናዲ እያ 

ጸኒሓ። ብመሰረት ናይ ኢጣልያ ምንጪታት 
ከኣ፡ ፎንሰካ፡ ዓላሚኣ ክኸውን ተወሲኑ ኣሎ፣ 
ጉዳያት ኣብ ምጽፋፍ ድማ ይርከብ።
  ፎንሰካ፡ ሽሕ’ኳ፡ ካብ ናይ ሚላን ዝሓሸ 

መሃያ ዘለዎ ናይ ስራሕ ጠለብ ካብ ማርሴ 
እውን እንተመጸኦ፡ ንሱ ግና፡ ናብ ኢጣልያ 
ከቕንዕ እዩ መሪጹ ዘሎ። እዚ ፖርቱጋዊ 

ዓላሚ፡ ክሳብ ሰነ 2026 ዘጽንሖ 
ናይ ክልተ ዓመታት ውዕል 
ምፍራሙን ዓመታዊ 2.5 
ሚልዮን ዩሮ ክኽፈል ምዃኑን 
ድማ ይግለጽ፣ ውዕሉ ናይ 
ምንዋሕ ኣማራጺ እውን ኣለዎ። 
ፎንሰካ፡ ኣቐዲሙ ኣብ ሰሪ’ኣ 
ንሮማ ዓሊምዋ ነይሩ እዩ።

ሃገራዊት ጋንታ ቅድድም ብሽክለታ . . .ኣብ ዙር ኣልጀርያ ክትወዳደር ዝቐነየት 
ሃገራዊት ጋንታ ቅድድም ብሽክለታ ኤርትራ፡ 
ትማሊ ወጋሕታ ተመሊሳ።
 ኣብቲ ዕለት፡ ካብ ኣባላት ሃገራዊ 

ፈደረሽን ሕቋፍ ዕምባባ ዝተበርከተላ እዛ 
ጋንታ፡ ሓሙሽተ ተቐዳዳምቲ - ሜሮን 
ተሾመ፡ ኣኽሊሉ ኣረፋይነ፡ ያፌት ሙልጌታ፡ 
ሚልክያስ ማእከለን ኤቨን የማነን ሒዛ፡ 
ብኣሰልጣኒ ሙሴ ኣስሄል እናተመርሐት እያ 
ውድድራ ኣካይዳ።
 እዛ ሃገራዊት ጋንታ፡ ክሳብ ታሽዐይቲ 

መድረኽ ብመገዲ ሜሮን ተሾመ ብግዜ 
ትመርሕ ነይራ፣ ብመገዲ ሚልክያስ ማእከለ 
ከኣ ንናይ መንእሰያት ማልያ ወኒናታ 
ነይራ። ብዓቢኡ ብጋንታ፡ መራሒት ነይራ። 
ኣብ 10ይቲን መዛዘሚትን መድረኽ ግና፡ 
ንኹሉ ሒዛቶ ዝነበረት መሪሕነት ክትዕቅቦ 
ከምዘይከኣለት ይፍለጥ። 
 ብዘይካ’ዚ፡ ምስዘን 10 መድረኻት 

ዘይሕሰባ፡ ነናይ ሓደ መዓልቲ - ኣብ ሰለስተ 
ውድድራት እውን ተሳቲፋ ነይራ። ኣብታ 
11 ግንቦት ዝተኻየደት ቀዳመይቲ ናይ 
ሓደ መዓልቲ ውድድር፡ ሚልክያስ ራብዓይ 
ክኣቱ እንከሎ፡ ኣብቲ 22 ግንቦት ዝተኻየደ 
ውድድር ከኣ፡ ቀዳማይ ብምእታው ወኒኑዎ 
ዘሎ ናይ ሽኳ ዓቕሚ ልዑል ምዃኑ ኣርእዩ። 
 ኣብዚ ውድድር፡ ተቐዳዳማይ ትረንጋኑ 

መትከል እዮብ ከምኡ’ውን ምስ ናይ 

ዩሲኣይ ናይ ስልጠና ክለብ ዘሎ ዓወት ኣማን 
ተሳቲፎም ነይሮም። መትከል ብግዜ ሻዱሻይ 
ክውድእ እንከሎ፡ ዓወት ንማልያ ኣንበሳ 
ዓቐብ ተዓዊቱላ።
  እዚ ከምዚ’ሉ እንከሎ፡ ኣብ ራብዐይቲ 

መድረኽ ጂሮ ዲ ኢጣልያ ብዘጋጠሞ 
መውደቕቲ ካብ ውድድር ዝወጸ ተቐዳዳማይ 
ኢንተርማርቸ ቢንያም ግርማይ፡ ሰንበት ኣብ 
ናይ ሓደ መዓልቲ ውድድር ካልኣይ ደረጃ 
ሒዙ። ነዛ 194.8 ኪሎሜትር ዝሸፈነት ኣብ 
ጀርመን ዝተኻየደት ውድድር፡ ሆላንዳዊ 

ካስፐር ቫን ኡደን እዩ ብቮላታ ንቢንያም 
ኣኸቲሉ ተዓዊቱ።
 ካብ ዜና እዚ ዓውዲ ከይወጻእና፡ ኣባል 

ትረንጋኑ ዝኾነ መርሃዊ ቅዱስ፡ ሰንበት ኣብ 
ዝተዛዘመ ዙር ጃፓን፡ ብግዜ ካልኣይ ደረጃ 
ሒዙ። ኣብቲ ሸሞንተ መድረኻት ዝነበሮ 
ውድድር፡ መርሃዊ፡ ኣብ ናይ ነጥቢ ሻሙናይ፡ 
ኣብ ማልያ ኣንበሳ ዓቐብ ከኣ፡ ሻዱሻይ 
ደረጃ ሒዙ ወዲኡ። 
 ኣብ ጂሮ ዲ ኢጣልያ ክቃለሱ ዝቐነዩ 

ኣማኑኤል ገብረእግዚኣብሄርን ሄኖክ 
ምሉእብርሃንን እውን፡ 21 መድረኻት ንዝሓዘ 
ብርቱዕ ውድድር ብሰላም ወዲኦሞ ኣለዉ - 
ዝሓለፈ ቀዳም። ኣማኑኤል፡ ኣብ ናይ ዓቐብ 
ውድድር 10ይ፡ ብነጥቢ መበል 27፣ ሄኖክ 
ከኣ፡ ኣብ ናይ መንእሰያት መበል 15፡ እቲ 
ዝበለጸ ደረጃኦም እዩ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ኢጣልያዊ ገዲም ተጻዋታይ ለናርዶ ቦኑቺ፡ 
ካብቲ ን22 ዓመታት ዝተጻወተሉ ኵዕሶ 
እግሪ ጥሮታ ምውጽኡ ኣፍሊጡ። 
  ካብ ወርሒ ጥሪ እዛ ዓመት ጀሚሩ ምስ 

ቱርካዊት ክለብ ፈነርባች ክጻወት ዝጸንሐ 
ቦኑቹ፡ ሰንበት ናይ መወዳእታ ጸወታኡ 
ድሕሪ ምክያዱ እዩ፡ ጫማኡ ምስቃሉ 
ወግዓዊ ገይሩ።
  ቦኑቺ፡ ኣብ ዩሮ 2024 ማልያ ሃገሩ 

ክለብስ ተስፋ ገይሩ ነይሩ። እንተኾነ፡ ዓላሚ 
እታ ጋንታ ሉቺያኖ ስፓሌቲ፡ ነዚ ካብ 
መስከረም 2022 ጀሚሩ ሓለቓ ሃገራዊት 
ጋንታ ኮይኑ ክመርሕ ዝጸንሐ ምኵር 
ተኸላኻላይ ኣይመረጾን። 
ኣብ ግዜኡ ሓደ ካብቶም ዝበለጹ 

ዣቪ፡ ንሓዲሽ ኣሰልጣኒ ባርሳ ምኽሩ ለጊሱ
ዓላሚ ክለብ ባርሴሎና ዝነበረ ዣቪ ሀርናንደዝ፡ 

ነዛ ጋንታ ምዕላም ቀሊል ከምዘይከውንን ዓቕሊ 
ከምዝሓትትን ብምግላጽ፡ ንሓዲሽ ኣሰልጣኒኣ 
ሃንሲ ፍሊክ ምኽሩ ለጊሱ።
 ዣቪ፡ ብቕድሚ ትማሊ ሰንበት፡ ንሰቪያ 

2ብ1 ኣብ ዝሰዓረሉ ጸወታ፡ ንመወዳእታ ግዜ 
ነዛ ጋንታ ብምዕላም ተፋንዩ ኣሎ። ቦታኡ 
ከኣ፡ ኣቐዲሙ ዝሓለፈ ዓርቢ ብናይ ቅድም 
ዓላሚ ሃገራዊት ጋንታ ጀርመን ሃንሲ ፍሊክ 
ከምዝተተከአ ይግለጽ።
 ድሕሪ’ዛ ጸወታ፡ እዚ እስጳኛዊ ዓላሚ፡ “ነዚ 

ሓድሽ ኣሰልጣኒ፡ ‘ክትሳቐ ኢኻ’ እብሎ። እዚ 
ቦታ እዚ ኣዝዩ ዝተሓላለኸ ቦታ እዩ። እዚ 
ከቢድ ስራሕ ስለዝኾነ ድማ ክትዕገስ ኣለካ።” 

ክብል፡ ፍሊክ ከቢድ ስራሕ ይጽበዮ ምህላዉ 
ተዛሪቡ። 
 ብዘይካ’ዚ፡ ዣቪ፡ ስርሑ ዝግባእ ክብሪ 

ከምዘይተዋህቦ እምነቱ ገሊጹ። “ከም ዝመስለኒ 
ስራሕና ብዝግባእ ኣይተመጐሰን። ነዛ ጋንታ 
ኣብ ታሽዓይ ደረጃ እንከላ እያ ተቐቢለያ፣ 
ካልአይቲ ኮይና ክትዛዝም ድማ ኣኽኢለያ። 
ኣብ ዝሰዓበት ወቕቲ’ውን፡ ናይ ሊግ ዋንጫ 
ተዓዊተ።” ክብል፡ ቅሬታኡ ገሊጹ።
 ክሳብ 2025 ዘጽንሖ ውዕል ዝነበሮ ዣቪ፡ 

ዝሓለፈ ወርሒ ጥሪ ምስ ምዝዛም እዛ ወቕቲ 
ስርሑ ከረክብ ምዃኑ ኣፍሊጡ ነይሩ። 
ይዅን’ምበር፡ ዝሓለፈ ወርሒ ሚያዝያ ምስ 
ሰበ-ስልጣን እዛ ጋንታ ድሕሪ ዝገበሮ ርክብ፡ 

ንሓዳሽ ዓመተ-ስፖርት 2024-25 ክመርሓ 
ከምዝተሰማምዐ ተቓሊሑ ነይሩ። 
 ይዅን’ምበር፡ ድሕሪ ወርሒ ናይ’ቲ ስምምዕ፡ 

ዝሓለፈ ዓርቢ ፕረዚደንት ኩዋን ላፖርታ፡ 
ሓሳቦም ከምዝቐየሩን ኣብዛ እትመጽእ ዘላ 
ሓዳሽ ዓመተ-ስፖርት ስርሑ ከምዘይቅጽልን 
ከምዝሓበሮ ይፍለጥ። 
 ኣብ ሕዳር 2021 ንባርሳ ዝተቐበላ ዣቪ፡ 

ኣብ ዝሰዓበት ወቕቲ 2022-23 ዋንጫ ላ’ሊጋ 
ከምዘዕተራ ይፍለጥ። ኣብዛ ዝሓለፈት ሰንበት 
ዝተዛዘመት ወቕቲ ግና፡ እዛ ጋንታ፡ ኣታውን 
ወጻእን ዘይዕዉት ግዜ ከተሕልፍ እያ ተቐሲባ፣ 
ክብራ ክትዕቅብ ድማ ኣይከኣለትን። ብሓፈሻ፡ 
ብዘይዋንጫ እያ ወዲኣ።

ኤምረ፡ ሓዲሽ ውዕል ፈሪሙ
ዓላሚ ኣስቶን ቪላ ኡናይ ኢምረ፡ ክሳብ 

ሰነ 2029 ዘጽንሖ ሓዲሽ ናይ ሓሙሽተ 
ዓመታት ውዕል፡ ትማሊ ፈሪሙ። 
  ብ24 ጥቅምቲ 2022 መዝነት እዛ ጋንታ 

ዝተቐበለ ኢምረ፡ ነዛ ጋንታ ከምዘመሓየሻን 
ተወዳዳሪት ከምዝገበራን ይፍለጥ። ኣብታ 
ዝተቐበላ ወቕቲ፡ ካብ መበል 17 ደረጃ 
ሻውዐይቲ ኮይና ክትዛዝም ኣኽኢልዋ። 

በቲ ደረጃ፡ ኣብዛ ዝተዛዘመት ዓመተ-ስፖርት 
2023-24 ኣብ ኤውሮፕያን ኮንፈረንስ ሊግ 
ብምስታፋ ከኣ፡ ድሕሪ 13 ዓመታት ናብ 
ኤውሮጳ ዝተመልሰትሉ ኮይኑ ተመዝጊቡ። 
  ብፍላይ ኣብ 2023-24፡ ቪላ፡ ራብዓይ 

ደረጃ ሒዛ ክትዛዘም ብምኽኣላ፡ ንፈለማ ግዜ 
ኣብ ሻምፕዮንስ ሊግ ዘእትዋ ደረጃ (ኣብ 
1982-83 ኤውሮፕያን ካፕ ግና እናተጸውዓ 
ኣትያ ነይራ) ክትሕዝ ኣኽኢልዋ ኣሎ። 
ብሓፈሻ፡ ኣብዛ ጋንታ ዓቢ ለውጢ ኣምጺኡ 
ይርከብ።
  በዚ ውዕል መሃያኡ ክብ ኢሉ ዘሎ 

ኢምረ፡ “ነዛ ክለብ ምምራሐይ ኣዝየ ሕጉስ 
እየ። ኣብዛ ጋንታ ዓቢ ድሌት እዩ ዘሎ። 
ጀሚርናዮ ዘለና ጉዕዞ ክንቅጽሎ ተዳሊና 
ኣለና።” ኢሉ። ብመሪሕነት ኡናይ ፍሉይ 
ነገር ሃኒጾም ከምዘለዉ ዝገለጸት ቪላ ከኣ፡ 
ክሳብ 2029 ዘጽንሖ ውዕል ምፍራሙ 
ሕጉሳት ምዃኖም ሓቢራ።

እንታይ ከ ይበሃል ኣሎ?* ምስ ፖቸቲኖ ድሕሪ ምፍልላያ 
ሓዲሽ ዓላሚ እተናዲ ዘላ ቸልሲ፡ ምስ 
ኣሰልጣኒ ሌስተር ሲቲ ኢንዞ ማረስካ 
ጽቡቕ ትረዳዳእ ምህላዋ ተቓሊሑ።
  እዛ እንግሊዛዊት ክለብ፡ ናይ ምንዋሕ 

ኣማራጺ ዘለዎ ናይ ክልተ ዓመታት 
ውዕል ቀሪባትሉ ኣላ። ንሌስተር ናብ 
ፕሪመር ሊግ ዘሕለፋ ማረስካ፡ ድሮ 
ንፕሮጀክት ቸልሲ ተቐቢልዎ ምህላዉ 
እዩ ዝግለጽ። ቸልሲ፡ ነዚ ኢጣልያዊ 

ዓላሚ ከተፈርሞ እንተኾይና ከኣ፡ 
ንሌስተር ካሕሳ ክትከፍላ ክትቅሰብ 
እያ። 
* ኣንቶኒዮ ኮንተ፡ መንበር ምስልጣን 

ክለብ ናፖሊ ንምሓዝ፡ ምስ ሰበ-ስልጣን 
እታ ጋንታ ይዘራረብ ምህላዉን ትማሊ 
ምስ ጠበቓታቱ ኣብ መዓስከር እታ 
ጋንታ ምርኣዩን ተቓሊሑ።

  ብመሰረት ጸብጻባት፡ እዚ ኢጣልያዊ 
ዓላሚ ካብዛ ናይ ሃገሩ ክለብ፡ ዝለዓለ 
መሃያ ዝኽፈል ኣሰልጣኒ ናይ ሰሪ’ኣ 
ከስርዖ ዝኽእል ውዕል ቀሪባትሉ ኣላ። 
ኮንተ፡ ብ26 መጋቢት 2023 ካብ 
ቶተንሃም ብናይ ሓባር ምርድዳእ 
ድሕሪ ምውጽኡ፡ ዛጊት ኣብ ዕረፍቲ እዩ 
ዝርከብ።

  እዚ ከምዚ’ሉ እንከሎ፡ ሓለቓ ጋንታ 
ናፖሊ ጂዮቫኒ ዲ ሎረንዞ፡ ኣብዛ ክረምቲ 
ክወጽእ ደልዩ ከምዘሎን ንዳይረክተር 
ስፖርት እዛ ጋንታ ከምዘዘራረቦን፡ ወኪሉ 
ሓቢሩ።
  ኣብ 2019 ናብዛ ጋንታ ዝተጸምበረ 

ዲ ሎረንዞ፡ ስሙ ምስ ጁቬንቱስ ተኣሳሲሩ 
ይለዓል ኣሎ።
* ማን ዩናይትድ፡ ኣብ ልዕሊ ኣሰልጣኒ 

ሮበርቶ ዲ ዘርቢ ተገዳስነት ኣርእያ 

ብምህላዋ፡ መጻኢ ኤሪክ ተን ሃግ ንጹር 
ከምዘየለ፡ ጋዜጣ ዘ ጋርዲያን ሓቢራ።
  ብመሰረት እዛ ምንጪ፡ ኣብዛ ጋንታ፡ 

ናይ 25 ሚእታዊት ናይ ዋንነት ብርኪ 
ዘለዎ ሰር ጂም ራትክሊፍ፡ ንፍልስፍና 
ጸወታ ዲ ዘርቢ የድንቖ እዩ። ምናልባት 
እዛ ጋንታ፡ ነቲ ብሰንበት ዋንጫ ኤፍ.ኤ 
ካፕ ዘምጸኣላ ኤሪክ ተን ሃግ መፋነዊ 
ማዕጾ እንተኸፊታትሉ፡ ንዲ ዘርቢ 
ከምጽኦ እዩ ዝደሊ።

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ህ/ሪ ቻይና፡ መድረኽ ምትሕብባር ቻይናን ሃገራት ዓረብን ተአንግድ
ህዝባዊት ሪፓብሊክ ቻይና፡ ኣብ’ዚ 

ሰሙን’ዚ - ንፕረዚደንት ግብጺ 
ዓብደልፋታሕ ኣል-ሲሲን ካልኦት 
መራሕቲ ሃገራት ዓረብን ኣብ ከተማ 
በይጂንግ ከተአንግድ ምዃና ሚኒስትሪ 
ጉዳያት ወጻኢ’ታ ሃገር ኣፍሊጡ።
እቶም መራሕቲ፡ ካብ ሎሚ ሰሉስ 

ጀሚሮም ኣብ ቻይና መንግስታዊ ዑደት 
ክገብሩን ኣብ መኽፈቲ ስነ-ስርዓት መበል 
10ይ ዋዕላ መድረኽ ምትሕብባር 
ቻይናን ሃገራት ዓረብን ክሳተፉን 
ምዃኖም ኣፈኛ’ቲ ሚኒስትሪ ሓቢራ።

ብዘይካ’ዚ፡ ፕረዚደንት ቻይና ሺ 
ዢ ፒንግ - ምስ መራሕቲ ግብጺ፡ 
ባሕሬን፡ ቱኒዝያን ሕቡራት ኢማራት 
ዓረብን ከምዝዘራረብን፡ ኣብ ክልተኣዊ 
ዝምድናታትን ዞባውን ኣህጉራውን 
ጉዳያትን ከምዝዝቲን - ሚኒስትሪ 
ጉዳያት ወጻኢ ቻይና ኣረዲኡ።
እቲ ኣብ መንጎ ቻይናን ሃገራት ዓረብን 

ዘሎ ምርድዳእ ንምዕማቚ ዝዓለመ  
መድረኽ፡ ብሚኒስተር ጉዳያት ወጻኢ 
ቻይና ዋንግ ዪን ማውሪታናዊ መዘናኡን 
ከምዝምራሕ ድማ ተገሊጹ።

ቻይና፡ ኣብ ዝሓለፈ ዓመታት ምስ 
ሃገራት ዓረብ ጥቡቕ ርክብ ክትፈጥር 
ጻዕሪታት ከተካዪድ ምጽንሓ ይሕበር።
ዋንግ ዪ፡ ኣብ ዝሓለፈ ወርሒ ጥሪ ኣብ 

ማእከላይ ምብራቕ ኣብ ዝገበሮ ዑደት፡ 
ኣብ ካይሮ ምስ ፕረዚደንት ኣል-ሲሲ 
ብምርኻብ - ዝምድናታት ክልቲአን 
ሃገራት ኣብ ዝለዓለ ደረጃኡ በጺሑ 
ከምዘሎ ገሊጹ ምንባሩ ኣይርሳዕን።
ኣብ’ቲ ዑደት ብተወሳኺ፡ ቻይናን 

ግብጺን ብዛዕባ ግጭት እስራኤልን 
ሓማስን ሓባራዊ መግለጺ ከምዘውጽኣን፡ 

ኣብ ጉዳይ እስራኤልን ሓማስን ኩለ-
መዳያዊ፡ ፍትሓውን ነባሪን ፍታሕ 

ክመጽእ ዘለወን ደገፍ ምግላጸንን 
ይዝከር።

ሓማስ፡ ናብ እስራኤል ሮኬታት ወንጪፉ
ናይ ሓማስ ክንፊ ምዃኑ ዝግለጽ 
ዕጡቕ ጉጅለ ‘ኣልቃሳም’፡ ዝሓለፈ 
ሰንበት ናብ ማእከላይ እስራኤል 
ሮኬታት ከምዝውንጨፈ ተሓቢሩ።
‘ኣልቃሳም’ ኣብ ዘውጽኦ መግለጺ፡ 
እቲ ሮኬታት ከም መልሰ-ግብሪ 
ናይ’ቲ እስራኤል ኣብ ቓዛ ኣብ 
ልዕሊ ሰላማውያን ሰባት እተካዪዶ ዘላ 
መጥቃዕቲ ምዃኑ ገሊጹ።
ሚኒስትሪ ምክልኻል እስራኤል 
ብወገኑ ኣብ ዘውጽኦ መግለጺ፡ ካብ’ታ 

ኣብ ደቡባዊ ክፋል ቓዛ እትርከብ 
ከተማ ራፋሕ ናብ መሬት እስራኤል 
ሸሞንተ ሮኬታት ከምዝተተኮሰ፡ ካብኡ 
ብርክት ዝበለ ብስርዓተ-ምክልኻል እታ 
ሃገር ከምዝበርዓነ፡ ኣብ ህይወት ሰብ 
ዝኾነ ጉድኣት ከምዘይወረደ ሓቢሩ።
ኣብ ዝመጽእ ሰሙን፡ እቲ ኣብ መንጎ 
እስራኤልን ሓማስን ክካየድ ዝጸንሐ 
ዝርርብ ምቊራጽ ተኹሲ፡ ዳግማይ 
ክጅምር ትጽቢት ኣብ ዝግበረሉ ዘሎ 
እዋን’ዩ - ሓማስ ነቲ መጥቃዕቲ ሮኬት 

ዝፍጽሞ ዘሎ።
እዚ ከም’ዚ ኢሉ እንከሎ፡ እስራኤል 
ኣብ ሰሜናዊ ምዕራብ ራፋ ኣብ ዝርከብ 
ፍልስጤማውያን ተመዛበልቲ ዝነብሩሉ 
መዓስከር መጥቃዕቲ ከምዝፈጸመት 
ጸብጻባት ሓቢሮም። 
ይዂን’ምበር፡ እስራኤል - እቲ 
መጥቃዕቲ ንኽልተ ላዕለዎት 
መራሕቲ ሓማስ ዒላማ ዝገበረ እምበር፡ 
ንሰላማውያን ዘነጻጸረ ከምዘይኰነ 
ገሊጻ።

“ሰሜን ኮርያ፡ ኑክሌሳዊት ሳተላይት ክትልእኽ እያ” ጃፓን
ሰሜን ኮርያ፡ ኣብ’ዚ ቀረባ መዓልታት 

ባሊስቲካዊ ሚሳይል ዝሓዘት ሳተላይት 
ናብ ጠፈር ክትልእኽ መደብ ከምዘለዋ፡ 
ጃፓን ኣፍሊጣ።
ሰሜን ኮርያ፡ ኣብ ዝሓለፈ ወርሒ 

ሕዳር ኣብ ዘካየደቶ ሳልሳይ ፈተነ፡ 
ንፈለማ እዋን ኣብ ስለያ እትነጥፍ 
ሳተላይት ብዓወት ከምዝወንጨፈት 
ዝዝከር እዩ።
ሰሜን ኮርያ እዚ ዓይነት ሳተላይት 

ክትልእኽ ምዃና ዝግለጽ ዘሎ፡ እቲ ኣብ 

መንጎ ኣመሪካ፡ ጃፓንን ደቡብ ኮርያን 
ድሕሪ ኣስታት ሓሙሽተ ዓመታት 
ንፈለማ እዋን ብዛዕባ ናጻ ንግዲ - ስሉሳዊ 
ዋዕላ ክካየድ ምዃኑ ኣብ ዝግለጸሉ ዘሎ 
እዋን እዩ።
ሰበ-ስልጣን ኣመሪካ፡ ጃፓንን ደቡብ 

ኮርያን ብተሌፎን ድሕሪ ምዝርራቦም፡ 
ባሊስቲካዊ ሚሳይል ዘአንግድ ሳተላይት 
ንውሳነታት ውድብ ሕቡራት ሃገራት 
ዝጥሕስ ስለዝኾነ፡ ሰሜን ኮርያ ነቲ 
ውጥን ደው ከተብሎ ከምዘተሓሳሰቡ 

ሚኒስትሪ ጉዳያት ወጻኢ ጃፓን ገሊጹ።
ሰሜን ኮርያ ድሕሪ ክልተ ዘይዕዉት 

ፈተነታት፡ ኣብ ዝሓለፈ ወርሒ ሕዳር 
ንፈለማ እዋን ሰላዪት ሳተላይት ናብ 
ጠፈር ከምዝለኣኸትን፡ ዝተፈላለያ 
ሃገራት ምዕራብ ነቲ ስጒምቲ 
ከምዝኾነናኦን ኣይርሳዕን።
ፕረዚደንት ሰሜን ኮርያ ኪም ዮንግ 

ኡን፡ ሃገሩ ኣብ’ዚ ዓመት’ዚ ፒዮንግያንግ 
ተወሳኺ ሰለስተ ወተሃደራዊ ናይ ስለያ 
ሳተላይታት ክትውንጭፍ ምዃና - 

ኣብ መወዳእታ ዝሓለፈ ዓመት ገሊጹ 
ነይሩ።

መሰጋገሪ መንግስቲ ቡርኪና ፋሶ - ንዝመጽእ 5 ዓመታት ክቕጽል ተወሲኑ
ኣብ ቡርኪና ፋሶ ድሕሪ ዝተኻየደ 
ሃገራዊ ዘተ፡ ኣብ ስልጣን ዘሎ መሰጋገሪ 
ወተሃደራዊ መንግስቲ ንተወሳኺ 
ሓሙሽተ ዓመታት ኣብ ስልጣን 
ክጸንሕ ከምእተወሰነ ተሓቢሩ።
ተሳተፍቲ ናይ’ቲ ሃገራዊ ዘተ፡ ኣብ’ቲ 
ዝሓለፈ ሰንበት ዝተቓንዐ ዋዕላ፡ ገደብ 
ግዜ መሰጋገሪ መንግስቲ ቡርኪና 
ፋሶ፡ ካብ ዝመጽእ ወርሒ ሓምለ 
ጀሚሩ ብ60 ኣዋርሕ ክናዋሕ ሓሳብ 
ብምቕራቡ - ኣብ ጽሑፍ ዝጸደቐ 
ሓድሽ ቻርተር ዕላዊ ከምዝዀነ 

ገሊጾም።
ኣብ 2022 ብዕልዋ መንግስቲ 
ስልጣን ዝጨበጡ ኣባላት ወተሃደራዊ 
መንግስቲ ቡርኪና ፋሶ፡ ሲቪላዊ 
ምሕደራ ንምምላስ ኣብ ወርሒ 
ሓምለ ናይ’ዚ ዓመት’ዚ ምርጫ 
ከካይዱ ምዃኖም እኳ ቃል ኣትዮም 
እንተነበሩ፡ ቀዳምነት ዝወሃቦም ጸጥታዊ 
ረቛሒታት ከምዘለዉ ገሊጾም።
ብመሰረት እቲ ብወተሃደራዊ 

መራሒ ኢብራሂም ትራኦረ 
ዝተኸተመ ሓድሽ ቻርተር፡ ኩነታት 
ጸጥታ እንተደኣ ኣፍቂዱ፡ ቅድሚ’ዚ 
ተናዊሑ ዘሎ ግዜ ምርጫ ክካየድ 
ተኽእሎ ኣሎ።
እቲ ቻርተር፡ ኣብ ስልጣን ዘሎ 
ወተሃደራዊ መራሒ ትራኦረ፡ ምርጫ 
ኣብ ዝካየደሉ እዋን  - እንተደኣ ደልዩ 
ንፕረዚደንትነት ክወዳደር ዘፍቅድ 
እዩ።

ሊትወንያ - ፕረዚደንት ናውሰዳ ኣብ ምርጫ ተዓዊቱ
ኣብ ስልጣን ዘሎ ፕረዚደንት 

ሊትወንያ ጊታናስ ናውሰዳ፡ ብሰንበት 
ኣብ ዝተኻየደ ፕረዚደንታዊ ምርጫ 
ብምዕዋቱ፡ ንኻልኣይ ሓሙሽተ 
ዓመት ከም መራሒ’ታ ሃገር ኮይኑ 
ከገልግል ምዃኑ ማእከላይ ኮሚሽን 
ምርጫ እታ ሃገር ሓቢሩ።
እቲ ኣብ 1,895 ነቚጣታት 

ዝተኻየደ ምርጫ፡ ፕረዚደንት 

ናውሰዳ 74.4 ሚእታዊት ድምጺ 
ብምርካብ እዩ ፕረዚደንት ንምዃን 
በቒዑ ዘሎ። 
ቀንዲ መወዳድርቲ ፕረዚደንት 

ናውሰዳ ኰይና ዝቐረበት ቀዳመይቲ 
ሚኒስተር ሲሞናይተ - 24 ሚእታዊት 
ብምርካብ ኣብ’ቲ ምርጫ ተሳዒራ።
ናውሰዳ - ድሕሪ ምዕዋቱ ኣብ 

ዝሃቦ መግለጺ፡ “ህዝቢ ሊትወንያ 

ዓቢ እምነት ስለዘሕደረለይ እዩ 
መሪጹኒ ዘሎ፡ ነዚ ክብሪ’ዚ ክሕልዎ 
ከምዘለኒ ከኣ ኣጸቢቐ እፈልጥ እየ” 
ኢሉ።
እቲ ናይ ሰንበት ካልኣይ ምርጫ፡ 

ክልቲኦም ሕጹያት - ኣብ’ቲ ብ12 
ግንቦት ዝተኻየደ ቀዳማይ ዙርያ 
ልዕሊ ፍርቂ ድምጺ ብዘይምርካቦም 
እዩ ዳግማይ ተኻይዱ።

